
1.-NAZIOARTEKO EGOERA: EUROPAR BATASUNA ETA LEHIAKORTASUNAREN ALDEKO APUSTUA
Lehengo mendearen erdialdetik aurrera garatutako ekimenak (IAEE-Ikatzaren eta Altzairuaren Europako Erkidegoa, Erromako Ituna eta EEE-Europako Ekonomia Erkidegoa) dira egungo Europar Batasunaren oinarri diren zutabeak. Kontinente zaharra integrazio ekonomikoaren eta politikoaren bidean dago, 2002. urteko urtarrilaren 1etik aurrera moneta bakarra ezarrita eta Europako Konstituzioan zenbait aurrerapauso emanda.


Europako Batasuna 1992. urtean abiatu zen, eta herrialde kideen etorkizunerako garrantzitsuak diren bi erronka nagusi hartu zituen bere gain:

-Lehiakortasunaren aldeko apustua.

-Jakintzaren eta bizi osoko ikaskuntzaren kultura.

Hazkundeari eta lehiakortasunari buruzko dokumentuan (1993) Europar Batasunaren erronka handietako bat definitzen da: enplegua sortzea. Helburu hori lortzeko, ezinbestekoa da honako alderdi hauetan eragitea, garrantzitsuak bezain erabakigarriak baitira: hezkuntza-sistemetako erreformetan (batik bat, lanbide-heziketan), enpresen lehiakortasunarekin loturiko arazoen konponbidean, langabezian eta gizarte-bazterkerian, Europako egiazko kualifikazio-merkaturik ez izatean, Estatu-mailako tituluen errekonozimenduan eta konpetentzien definizioan, eta urrutiko irakaskuntzaren gune europarrik ez izatean. Dokumentuan jasotzen denez, prestakuntza- eta hezkuntza-maila handieneko herrialdeek (baldintza berdinetan) hobeto egiten diete aurre lehiakortasuneko eta enplegua sortzeko arazoei.

Enpleguari laguntzeko ikuspegitik begiratuta, dokumentu horren arabera eskola-sistemen ahaleginak honako helburu hauek izan behar dituzte:

-Oinarrizko prestakuntza sendoa bermatzea eta eskolako prestakuntza bizitza aktiboarekin erlazionatzea, bizi osoan ikasten ikastea bultzatuz, enpresan prestakuntzako formulak garatuz, eta jakintza berreraikitzen jardunez.

-Unibertsitateen eta ekonomia-munduaren artean lotura sortzea eta lankidetza-elementuak bilatzea. Hezkuntza-baliabideak berrantolatu egin behar dira enpleguari begira. Enpresak parte-hartze handiagoa izatea Lanbide Heziketan, eskaintza publikoa eta pribatua koordinatzea, eta laneko denbora eta etengabeko prestakuntza eta birziklatzea egokitzea.

Lehiakortasunaren eta enpleguaren aldeko estrategia garatzearekin loturik, bada beste funtsezko dokumentu bat; honako liburu zuri hau, hain zuzen ere: “Irakastea eta ikastea: gizarte kognitiborantz” (1996). Estatu kideetako prestakuntza-sistemak aztertzen dira liburu horretan. Liburuaren arabera, irakaskuntza-sistemen, lanbide-heziketaren eta lan-merkatuaren arteko lotura oso garrantzitsua da Europako herrialdeen garapenean. Europar Batasunak funtsezko hiru aldaketa egin behar ditu:

-Informazioaren eta komunikazioaren teknologiei bultzada ematea. 

-Ekonomia mundu-mailako bihurtzea (globalizazioa).

-Jakintza zientifikoa eta hortik eratorritako teknologiak azkartu eta zabaltzea.

Sare horretan, berebiziko garrantzia du hezkuntzaren Europako dimentsioak, zeina hainbat jardun-ildotan egituratzen den:

-Jakintza berriak eskuratzea (akreditazioa, mugikortasuna, IKT…).

-Eskola eta enpresa gerturatzea.

-Bizi osoko prestakuntzaren gizartea (Vega, L., 2005).

Amsterdamgo Ituna (1997) dokumentuaren 150. artikuluan lanbide-heziketaren garapena aipatzen da. Hainbat gomendio ematen ditu, eta besteak beste, honako hauek aipatzen ditu: LH egokitzea egungo aldaketa ekonomikoetara, hasierako eta etengabeko prestakuntza hobetzea lan-merkatuan berriz txertatzeari bultzada emateko, LHrako sarbidea erraztea eta hezitzaile eta ikasleen mugikortasunari erraztasunak jartzea, ikastetxeen eta enpresen arteko lankidetza sustatzea, eta bukatzeko, informazioa eta bizipenak elkartrukatzea Estatu kideen prestakuntza-sistemetan komunak diren gaien inguruan.

Lisboako Kontseilu Europarrean (2000) honako hau ezarri zen (eta 2001eko Stockholmeko Kontseiluan berretsi) erronkatzat: “EB mundu osoko gizarte lehiakor eta dinamikoena bihurtzea, betiere jakintzan oinarrituta”. Erronka horrek hezkuntza-sistema berrantolatzea eskatzen du, herritar bakoitzaren araberako ikaskuntza-aukerak eskaintzearren bizitzako etapa guztietan, eta enplegagarritasuna, mugigarritasuna, informazio-gizartearen oinarriak eta gizarte-integrazioa sustatuz.

1. taula.-Europar Batasunaren erronkak.

Jakintza ezinbestekoa da Europar Batasunaren hazkunde-gaitasuna hobetzeko eta hori lortzeko gakoetako bat bizi osoko ikaskuntza da. Etengabeko ikaskuntzaren Europako gunerantz bidea egin behar da, herritarrak gai izan daitezen euren eginkizunak libreki garatzeko ingurune, testuinguru, eskualde eta herrialde ezberdinetan. Lehentasunen artean bost eremu nabarmendu dira:

-Ikaskuntzaren kultura sortu eta titulazioak homologatzea.

-Prestakuntzan inbertsioak egitea eta horren emaitzak kontrolatzea.

-Etengabe ikasten ari diren erakunde bihurtzea enpresak.

-Oinarrizko konpetentziak garatzea herritar guztientzat, gizarteratzea lortzeko neurri gisa.

-Pedagogia berritzaileak aplikatzea ikaskuntza-metodo berriak ikastearren, irakasleen rola aldatzea eta ikaskuntza-sareak osatzea (ikaskuntza-komunitateak, urrutiko prestakuntza, nazioarteko lankidetza…).

2001. urtean Pragan izandako hezkuntza-ministroen Konferentzian Goi-mailako Hezkuntzaren bilakaera aztertu zen, eta derrigorrezkoaren ondoko irakaskuntza eta unibertsitatea erabakigarriak zirela nabarmendu zuten, herritarren etengabeko prestakuntzari dagokionez. Bizi osoko ikaskuntzaren kontzeptua azpimarratu zen bereziki, gizarte-kohesioa, aukera-berdintasun, lehiakortasuna eta gizartearen ongizatea hobetzeko elementu gisa.

Nizako Itunean (2001) EBko estatu kideek konpromisoa hartu zuten ikastetxeen eta enpresen arteko lankidetza, lanbide-heziketarako sarbidea, eta hasierako eta etengabeko prestakuntza hobetzeko. EBn oinarrizko prestakuntzaren maila oso txikia da, eta agintariak kezkaturik daude gai horrekin. Europako gazteen % 42k soilik gainditzen du derrigorrezko bigarren hezkuntzaren ondokoa. AEBetan, proportzioa askoz handiagoa da (% 75), baita Japonian ere (% 90). Derrigorrezko bigarren hezkuntzan porrot egiten duten Europako ikasleen % 30ek utzi egiten du hezkuntza-sistema (Vega Gil, L. 2005). 

	EUROPAR BATASUNAK HARTUTAKO ERABAKIAK
	EDUKIAK

	Lisboako Kontseilu Europarra (2000)
	Bost konpetentzia berri identifikatzea: oinarrizkoak (irakurmena, idazmena eta aritmetika), IKTak, kultura teknologikoa, hizkuntzak edo harremanak egiteko eta gizarteratzeko trebetasunak.

	Stockholmeko Kontseilu Europarra (2001)
	Hiru helburu orokor eta hamahiru espezifiko ezartzea honako hauek hobetzeko: kalitatea, hezkuntza-sistemetarako sarbidea eta irekiera, eta prestakuntza mundu globalizatuagoan. Erronka horietako bat da ekintzaile izatea.

	Bartzelonako Biltzar Europarra (2002)
	Hezkuntza-sistema formalean eta ez-formalean ikasi behar da ekintzaile izaten. “Hezkuntza eta Prestakuntza 2010” lan-programa onartu zen.

	Best Prozedura-2002
	“Prestakuntza espiritu enpresarialean” proiektua garatzeko aditu taldea.

	Europan espiritu ekintzailea sustatzeko Liburu Berdea (2003)
	Gaiaren inguruko eztabaidarako eta proposamenak biltzeko aldia.

	Espiritu enpresarialaren aldeko Europako Programa-2004
	Txostenak argitaratzea: “Espiritu enpresariala sustatzailea emakumeengan”, “Hezkuntza eta prestakuntza espiritu enpresarialean” (ekintzailetza garatzea lehen eta bigarren hezkuntzan).

	Gizarte-kohesioari buruzko Erkidegoko orientabideak-(2005)
	Enpresa-kultura sustatzeko jarraibideak.

	Gazteriaren aldeko Europako Ituna-(2005)
	Espiritu ekintzailea garatzera bultzatzea gazteak eta enpresaburu gazteak sortzeari laguntzea

	Berrikuntza eta lehiakortasunerako Esparru Programa (2007-2013)
	Enpresa-ekimenak eta berrikuntzaren kultura sustatu eta bultzatzea.

	Etengabeko ikaskuntzarako gako-konpenteziei buruzko Europako Parlamentuaren eta Kontseiluaren Gomendioa-2005
	Oinarrizko konpetentziak (ekintzailetza barnean hartuta) indartzeko premia.


2. taula.-Ekintzailetza sustatzeko Europar Batasunak egindako ekintzak.

Gizarteratzearekin loturiko neurriei dagokienez, EBk hainbat programa bultzatu ditu, honako hauek sustatzeko: gizarte-kohesioa eta aukera-berdintasuna (Horizon eta Urban), kulturarteko hezkuntza, bigarren aukera emateko eskolak, bazterkeriaren aurkako borroka (Leonardo eta Sokrates programen hainbat atal); eskola-porrotaren aurkako eta ikasleen konpetentziak sustatzeko neurriak (CONNECT), Gazteria Programa (herritarrak mailaz igotzeko konpetentziak sustatzea, espiritu ekintzailea, eta arrazismoaren eta xenofobiaren aurkako borroka), 2002ko Europako Gazteentzako Liburu Zuria, etab. Europan gauza jakina da belaunaldi berriak gizarteratu eta laneratzea oso garrantzitsua dela.

Stockholmeko Kontseilu Europarrean (2001), batzordeak bost gako-helburu ezarri zituen epe ertainera: Irakaskuntzaren kalitatea hobetzea, ikaskuntzarako sarbidea erraztea edozein adinetan, ikasleen oinarrizko gaitasunetan eragitea, hezkuntza ingurunearekin lotzea eta prestakuntza-erakundeetan kalitatea bermatzea. 
Bruselako Konferentzian (2002), hezkuntza-sistemetako lehiakortasuna eta malgutasuna nabarmentzen dituzten proposamenak onartu zituzten Europako hezkuntzaren arduradunek. Horrekin loturik hartutako neurriak laburbilduko ditugu jarraian:

-Hezkuntzako eta prestakuntzako sistemak bateragarriak izatea, herritarrak batetik bestera igaro eta bien aniztasunaz baliatzeko aukera izan dezaten.
-Europar Batasuneko edozein tokitan lortutako tituluak eta jakintza nonahi baliozkotzeko arazorik ez izatea.
-Europako adin guztietako herritarrek etengabeko hezkuntzarako sarbidea izatea.
Kopenhageko Adierazpenean (2002) modu esplizituan aipatu zen EBn irizpide komunak aplikatzea, lanbide-heziketako sistemen kalitatea hobetu eta kontrolatzeko. Irakaskuntzaren etapa horri berebiziko garrantzia ematen zaio herritarren etengabeko prestakuntzarako eta laneratzerako.

Bruselan izandako Hezkuntza Kontseiluan (2003) ere nabarmendu zen prestakuntza, gizarte-arloko eta interes handiko bi jardun-ildo azpimarratuta:
-Eskola-uzte goiztiarraren egoeran dauden gazteen kopurua murriztea.
-Herrialdeak gehiago inplikatzea etengabeko prestakuntzan. Gutxi gorabeherako indize gisa, herrialde kide bakoitzak birziklatzean egindako ahalegina gutxienez % 12,5ekoa izango da, lan egiteko sasoian dauden helduei dagokienez.

Maastrichteko Komunikatuan (2004), hezkuntza-ministroek lanbide-heziketa indartu behar dela azpimarratu zuten, lan-merkatutik kanpo geratzen arriskuak dagoen jendeari erantzun egokia eman behar zaiola, hezkuntza-erakundeetan ikaskuntzaren mesederako ekimen eta inguruneak ugaritu egin behar direla, eta hezitzaileen gaitasunak garatu behar direla.
Bukatzeko, Bergeneko Konferentzian (2005) aipatu zen osagarriak direla Goi-mailako Hezkuntzarako Europar Esparruaren kualifikazioak eta bizi osoko ikaskuntzarako esparrua. 

Azken hamarkadan, Europar Batasunak etengabe hartu ditu neurriak lehiakortasunaren, enpleguaren, etengabeko ikaskuntzaren eta jakintzaren gizartearen eremuetan. 

2.-EKINTZAILETZAREN EREMUKO EKIMENAK EUROPAN


AEBekin eta Japoniarekin alderatuta, enpresa-ekimenei dagokienez gabezia handia izan da Europan, baina horren ondorioz, Europako gizartearen sektore guztietan ekintzailetza sustatzeko proiektuak bultzatu dira. Eremu horretako ekimenak ez dira gutxi kontinente mailan, baina beti dago arriskua bat edo beste bidean geratzekoa. Jarraian, ekiteko gaitasunarekin loturiko proiektu berriak sustatzeko helburua duten zenbait programa proposatuko ditugu. Zenbait alderdi hartzearren, enpresarekin eta hezkuntza-eremuarekin loturiko planteamenduak aipatuko ditugu.

Europa mailan, 2003ko urtarrilaren 21eko Europako Estatuetako Batzordearen “Espiritu enpresariala Europan” Liburu Berdea aipatu behar da; liburu horretan, enpresa-espiritua definitzen da, espiritu hori indartzera bideratutako politikak zehaztu eta, lehiakortasunaren funtsezko zutabe izaki, profesionalen gaitasunak sendotzeari garrantzia ematen zaio. Europako Parlamentuak 2318/2003 erabakia hartu zuen IKTak sustatzeko urte anitzeko programa ezartzearren hezkuntzako eta prestakuntzako sistemetan. 2004ko otsaileko “Espiritu enpresarialaren aldeko Europako Programan” programa bera garatzeko zenbait eremu estrategikoren garapena da ardatz; honako eremu estrategiko hauek, hain zuzen ere: pentsamolde enpresariala sustatzea, enpresak sortzeko erraztasunak ematea, lehiakortasunarekin loturiko eremuetan orientazioa ematea, eta administrazioan eta araudietan egoera mesedegarria sortzea.
Ildo berdinean, 2005. urtean, “Eurowards” ekintzaile-lehiaketa zabaldu egin zen EBko herrialde kide berrietara. Sari hori 1991n sortu zen. Europar Batasunean erreferente garrantzitsua da Europako Batzordearen Leonardo da Vinci programa. Etengabeko ikaskuntzarekin loturiko proiektuak sustatzen ditu (2000-2006 eta 2006-2013 gaur egun); 2006. urtean amaitu ziren zenbait programa (Sokrates, eLearning...) osatu edo ordezkatzen ditu. Europako Parlamentuaren azaroaren 15eko 1720/2006 erabakiaren bidez, etengabeko ikaskuntzaren eremuko ekintza-programa ezarri zen. Aurreko horietaz gain, badira beste zenbait programa ere: EQUAL ekimena, hezkuntza-sisteman ekintzailetza sustatzen duen RED EARLL programa, etengabeko prestakuntzako ikasleentzako “Emprender Europa” programa, eta abar.

Estatuan, erakunde jakin batzuek (Hezkuntza eta Zientzia Ministerioak, Europako Gizarte Funtsak eta Merkataritza Ganberak) sustatzen dituzten hainbat programa sortu dira; esate baterako, “Eskolan espiritu ekintzailea sustatzea”; edo beste programa espezifikoagoak: Europar Gazte Enpresa, Gazte ekintzaileak, Gizarte ekintzailea; enpresaren eta eskolaren arteko lankidetza sustatzeko neurriak…; Autonomia Erkidegoek sustatutakoak: “Alas para emprender”, “Empresa Joven”, “Simulación empresarial”, “Mujeres Emprendedoras”, “Premios Blue Jóvenes Emprendedores”, “Premios Empresas Virtuales”, “Itaca” (Andaluzia…), “Emprender en la Escuela” (Aragoi), “Valnalón”, “Una Empresa en mi Escuela”, “Programa Jóvenes Emprendedores Sociales”, “Programa Taller de Empresarios”, “Programa Creación y Gestión de Microempresas (Asturietako Printzerria)”, “La Escuela Rural Emprende”, “Una Empresa en mi Escuela”, “Crea Empresa Crea Futuro”, “Taller de Empresari@s” (Kanariak), “Iniciativa Emprendedora” (Gaztela León), “Aprender a Emprender” (Katalunia), “Vernet” (Extremadura), “Formación en Cultura Emprendedora” (Errioxa), “Emprender en la Escuela” (Madrileko erkidegoa), “Emprendedores en la Escuela” (Valentziako Erkidegoa), “Programa Emprecan” (Kantabria), etab.

Euskal Herriaren eremuan, autonomiako gobernuekin eta Foru Aldundiekin loturiko programak: ““Gipuzkoa Berrikuntzako eta Jakintzaren Gizartea”, “Ekiten ikasi”, “La Escuela va al Mercado”, “Europar Gazte Enpresa”, “Educar para la Iniciativa”, “Empléate”, “GEN” Nafarroa, “CEIN” (Nafarroa), “Ikasmina”, “Emprender emprendiendo”, “TKNIKA”, “Urratsbat”, “Ariadna”, “Prestakuntza eta enplegurako Komunitate Ekimena 2000-2006”, genero-berdintasunarekin eta gizarteratzearekin loturik, “Lamegi”, “Ematek”, “Zabalan”, “Itun”, “Zurekin”, “Sarean”, “Gertu”, “Hazilan”, “Aurreratu Auzolan”, “2006-2009ko Enpresa Lehiakortasuneko eta Gizarte Berrikuntzako Plana”, “GEM Euskadi”, etab. Programa horiek guztiek eginkizun garrantzitsua betetzen dute ekimen ekintzaileak sustatzeari dagokionez.

Programa horiek lagin bat besterik ez dira, baina hala ere agerian geratzen da administrazioek, enpresa-erakundeek eta erakunde sozialek ekintzaile-gaitasuna hobetzeko duten interesa. Europak erronkatzat hartu behar du gai hori, herritarren bizi-maila hobetzeko gakoa den erronketako bat baita.
3.- EKINTZAILETZA ESTATUKO HEZKUNTZA LEGEETAN
Abenduaren 23ko 10/2002 Lege Organikoan (Hezkuntzaren Kalitate Legea esaten zaiona) aipamen bat baino egiten da horren inguruan:

-Arrazoien azalpenean honako hau irakur daiteke: “Espiritu ekintzailea ezinbestekoa da etorkizuneko enplegu-eskaeren bilakaerari aurre egiteko”.

-Printzipio orokorretan, eta hain justu 1. artikuluan, honako hau jasotzen da: “ikasleen gaitasuna haien trebetasun eta jakintzetan konfiantza izateko, sormenaren, ekimen pertsonalaren eta espiritu ekintzailearen balioak eta oinarrizko printzipioak garatuta”.

-15. artikuluan, hitzez hitz honako hau dio: "Lehen Hezkuntza honako gaitasun hauek ikasleengan garatzeko lagungarri izango da: i) Espiritu ekintzailea garatzea, nork bere buruarenganako konfiantza-jarrerak, zentzu kritikoa, sormena eta ekimen pertsonala sustatuz”.

-22. artikuluan berretsi egiten da horien garrantzia: “Bigarren Hezkuntza honako gaitasun hauek ikasleengan garatzeko lagungarri izango da: i) Espiritu ekintzailea sendotzea, nork bere buruarenganako konfiantza-jarrerak, zentzu kritikoa, ekimen pertsonala eta planifikatzeko, erabakiak hartzeko eta erantzukizunak bere gain hartzeko gaitasuna sustatuz”.

-34. artikuluan, Batxilergoari buruz ari denean, honako hau irakur daiteke: “Batxilergoa honako gaitasun hauek ikasleengan garatzeko lagungarri izango da: j) Espiritu ekintzailea sendotzea, sormenarekin, malgutasunarekin, ekimenarekin, nork bere buruarekiko konfiantzarekin, zentzu kritikoarekin, talde-lanarekin eta espiritu berritzailearekin loturiko jarreren bidez”.

-Ekainaren 19ko 5/2002 Lege Organikoaren (Kualifikazioena eta Lanbide Heziketarena) 3. artikuluko laugarren idatz-zatian honako hau jasotzen da Kualifikazioen Sistema Nazionalaren eta Lanbide Heziketaren Helburuei dagokienez: “Hezkuntza-eskaintzan txertatzea prestakuntzako honako ekintza hauek: enpresa-jarduerak eta norbere konturakoak burutzeko gaitasuna ematen dutenak, baita enpresa-ekimenak eta espiritu ekintzailea sustatzeko gaitasuna ere. Eskaintza horren barruan sartuko dira enpresak eratu eta antolatzeko modu guztiak, enpresak indibidualak nahiz kolektiboak izan, eta, batik bat, gizarte-ekonomiako enpresak”.





3. taula.-LOE legea eta ekintzailetza.
LOE legearen (2006ko maiatzaren 3koa, Lege Organikoa 2) bidez Kalitate Legea indargabetu da, hezkuntza-sisteman ekintzailetza sustatzeko konpromisoari eutsita. Lege horretan, espiritu ekintzailea konpetentzia generotzat hartzen da, ikasleen landu eta menperatu behar duten konpetentziatzat, alegia. Oinarrizko konpetentziak izaki, ikasleak lehen hezkuntzatik goi-mailako irakaskuntzan sartu arte landu eta garatu behar ditu konpetentzia horiek:

-LOEren (2006) arrazoi-azalpenean funtsezko helburuetako da honako hau: “…hezkuntza-sistemak kanpo-mundura irekitzea; horretarako, lan-bizitzak ikerkuntzarekin eta gizartearekin, oro har, duen lotura estutu egin behar da, espiritu ekintzailea garatu…”.

-Lege horren 2.f. artikuluan horren inguruko beste paragrafo bat ikus daiteke: “Ikasleek beren ikaskuntza arautzeko, beren trebetasun eta jakintzetan konfiantza izateko eta sormena, ekimen pertsonala eta espiritu ekintzailea garatzeko duten gaitasuna garatzea”.

-Lege horretan bertan, 16. eta 17. artikuluetan (Lehen Hezkuntza), 23. artikuluan (DBH), 33. artikuluan (Batxilergoa) eta 40. artikuluan (Lanbide Heziketa), hezkuntza-sisteman ekintzailetza sustatzeko konpromisoari buruzko paragrafoak irakur daitezke.

Hezkuntza-sisteman ekintzailetza sustatzeko borondatea jasotzen den arren, derrigorrezko hezkuntzan ekintzailetza indartzeko mekanismo eta egiturak ezartzeko premia larriari aurre egiteko ekintza eta neurri espezifikoei dagokienez, gabezia atzematen da legeetan.

4.-AUTONOMIA ERKIDEGOETAKO CURRICULUMEAN EKINTZAILETZAREKIN LOTURIKO EKIMENAK 

Dokumentu hau garatzen ari den bitartean, Estatuko Autonomia Erkidegoak LOE legeko (2006) curriculum-proposamenetara pixkanaka eta modu mailakatuan egokitzeko prozesua diseinatzen eta moldatzen ari dira. Autonomia Erkidego gehienek definituta dituzte derrigorrezko irakaskuntzari dagozkion curriculumak, baina badira oraindik zenbait erkidego curriculum horiek garatzeko dituztenak. Hurrengo lerroetan, curriculuma argitaratu duten administrazio autonomikoek bultzaturiko curriculum-proposamenak aipatuko ditugu.

Autonomia Erkidegoetako dekretuak garatzeari dagokionez, gutxienez elementu komun bat aurki daiteke: Lehen Hezkuntzako curriculumean ekintzailetza ez da espresuki aipatzen helburu gisa, baina ekintzailetzarekin loturiko konpetentziak zehaztu zehazten dira. Dena dela, Bigarren Hezkuntzako proposamen gehienetan modu espezifikoan jasotzen da ekintzaile izateko gaitasuna etapako helburuen artean.


Euskal Autonomia Erkidegoan, Oinarrizko Hezkuntzaren curriculuma ezartzen duen Dekretuaren zirriborroan (2007) ekintzailetza zein garrantzitsua den jasotzen da, konpetentzi orokortzat hartuta. Euskal Herrirako Curriculumaren proposamenean argi adierazten da ekintzaile izateko gaitasuna oso garrantzitsua dela etengabe aldatzen ari den gizarte batean.


Nafarroako Foru Erkidegoan, martxoaren 19ko 24/2007 Dekretuan jasotzen da Lehen Hezkuntzako irakaskuntzen curriculuma, eta martxoaren 19ko 25/2007 Dekretuan, aldiz, Derrigorrezko Bigarren Hezkuntzako irakaskuntzen curriculuma. Lehen Hezkuntzako dokumentuan ekintzailetza ez da espresuki aipatzen (konpetentzia horrekin loturiko eremuak garatzen dituen arren). Hala ere, Bigarren Hezkuntzako proposamenaren 2.g) artikuluan honako hau aipatzen da etapa horretako helburu garrantzitsuen artean: “Espiritu ekintzailea eta nork bere buruarenganako konfiantza, parte-hartzea, zentzu kritikoa, ekimen pertsonala eta ikasten, planifikatzen, erabakiak hartzen eta erantzukizunak bere gain hartzen ikasteko gaitasuna garatzea”.


Aragoiko Autonomia Erkidegoaren kasuan, Derrigorrezko Bigarren Hezkuntzarako curriculum-proposamena 2007ko maiatzaren 9ko Aginduan (ekainaren 1eko BOA) jasotzen da. Proposamenaren helburuetan (3. artikulua) ez da espresuki aipatzen ekintzailetzaren gaia, baina horrekin loturiko konpetentziak proposatu proposatzen ditu hurrengo artikuluan (arazoak konpontzea, IKT, hizkuntzak, jarrerak…).






4. taula.-Ekintzailetzarekin loturiko konpetentziak.

Kantabriako Gobernuak 56/2007 Dekretuan argitaratu du Lehen Hezkuntzako curriculuma eta 57/2007 Dekretuan Bigarren Hezkuntzakoa (Kantabriako Aldizkari Ofiziala, 2007ko maiatzaren 24a eta 25a). Lehen Hezkuntzako curriculumaren helburuetan ekintzailetza ez da espresuki aipatzen, baina 3.b) artikuluan helburu jakin batzuk definitzen dira; hain zuzen ere, banakako eta taldeko lanarekin, ikasketetako ahalegina eta erantzukizunarekin, nork bere buruarenganako konfiantzarekin, ekimen pertsonalarekin, sormenarekin eta jakin-nahiarekin loturiko helburuak. bDerrigorrezko Bigarren Hezkuntzako etapan, 4.g) artikuluan ekintzailetza aipatzen da: “Espiritu ekintzailea eta nork bere buruarenganako konfiantza, parte-hartzea, zentzu kritikoa, ekimen pertsonala eta ikasten, planifikatzen, erabakiak hartzen eta erantzukizunak bere gain hartzen ikasteko gaitasuna garatzea”.

Andaluziako Autonomia Erkidegoan, 2007ko abuztuaren 10eko Aginduan garatzen da Lehen eta Derrigorrezko Bigarren Hezkuntzaren curriculuma (2007-08-30eko BOJA). Dokumentuaren I. eranskinean ekintzailetza aipatzen da irakasgai guztiekin loturiko konpetentzia gisa.


Galizian orain dela gutxi argitaratu da Lehen Hezkuntzako curriculuma 2007ko uztailaren 9ko Galiziako Aldizkari Ofizialean. Honako hauek aipatzen dira: bizi osoko ikaskuntza, heldu-aroan gustura sartzea eta gizarteratzea. 3.b) artikuluan zenbait konpetentzia aipatzen dira; hala nola, ekimen pertsonala, jakin-nahia, interesa, arazoak konpontzea, ikasten ikastea eta sormena.

Valentziako Erkidegoko Hezkuntza Conselleriak uztailaren 20ko 112/2007 Dekretua argitaratu zuen (2007-07-24ko Aldizkari Ofiziala) Bigarren Hezkuntzako curriculumari buruz. Etapa horretako helburuei dagokienez, 4.h) artikuluan honako hau irakur daiteke: “Espiritu ekintzailea eta nork bere buruarenganako konfiantza, parte-hartzea, zentzu kritikoa, ekimen pertsonala eta ikasten, planifikatzen, erabakiak hartzen eta erantzukizunak bere gain hartzen ikasteko gaitasuna garatzea, baita zailtasunak gainditzeko egindako ahalegina balioestea ere”.

Extremadurako Autonomia Erkidegoari dagokionez, ekintzaile izateko gaitasuna eta hortik eratorritako konpetentziak aipatzen dira bai Lehen Hezkuntzako curriculumean, baita Derrigorrezko Bigarren Hezkuntzako curriculumean ere (2007ko maiatzaren 3ko eta 5eko 82/2007 eta 83/2007 Dekretuak).


Hona hemen Lehen Hezkuntzako nahiz Derrigorrezko Bigarren Hezkuntzako curriculum berriak garatu dituzte beste Autonomia Erkidegoak:
	CURRICULUM PROPOSAMENAK GARATZEA

	AUTONOMIA ERKIDEGOA
	DEKRETUA

	Kanariar Uharteak
	Maiatzaren 24ko 127/2007 Dekretua (ekainaren 7ko BOC). 3.i) artikulua.

	Gaztela-Mantxa
	2007ko maiatzaren 29ko 69/2007 Dekretua (2007ko ekainaren 1eko DOCM), 4.g) artikulua.

	Madrilgo Erkidegoa
	Maiatzaren 10eko 23/2007 Dekretua, 126. BOCM, 4.g) artikulua.

	Asturietako Printzerria
	Ekainaren 14ko 74/2007 Dekretua, 2007ko uztailaren 12ko 162. Aldizkaria, 4.g) artikulua.

	Errioxa
	Apirilaren 27ko 23/2007 Dekretua, (maiatzaren 3ko eta 4ko Aldizkaria), 4.g) artikulua.


5. taula.- Zenbait Autonomia Erkidegotako oinarrizko curriculumekin loturiko Dekretuak.
Zenbait Autonomia Erkidegotako aldizkari ofizialetan atzematen denez, ekintzaile izateko gaitasuna konpetentziatzat hartzeko joera da nagusi, Derrigorrezko Bigarren Hezkuntzatik aurrera. Dekretu horietan, ekintzailetza konpetentzia espezifikoagoekin loturik agertzen da, hain zuzen ere, parte-hartzearekin, zentzu kritikoarekin, erabakiak hartzearekin, ekimen pertsonalarekin, ikasten ikasteko gaitasunarekin, planifikazioarekin, erantzukizunak bere gain hartzearekin eta zailtasuna gaintzeko ahaleginarekin loturik. Alabaina, Lehen Hezkuntzan ekintzaile izateko gaitasunarekin loturiko trebetasunak aipatzen dira: erantzukizuna, errespetu-jarrerak, arazoak konpontzea eta IKTak erabiltzea.
5.-EKINTZAILETZA GURE CURRICULUM ESPARRUAN KOKATZEA: EUSKAL HERRIRAKO CURRICULUMA
Euskal Herrirako Curriculumean garatu dugun ekintzailetza-kontzeptuan ez dugu soilik kontzeptu horren enpresa-adiera sartu nahi izan. Gure ustez, ekintzailetzak lagungarri izan behar du jendearentzako bizi-proiektu integrala eraikitzeko oinarriak ezartze aldera. Ekintzailetzarekin loturiko konpetentziak garatzearen helburua bizi-proiektuaren eremuari dagokio. Ekintzailetzat gaitasuntzat hartzen dugu; hain zuzen ere, norbanakoarentzat interesgarriak diren proiektu bati edo gehiagori ekiteko gaitasuna, bizitzaren edozein eremutan. Asmo eta helburu horiek garapen pertsonal, sozial, ekonomiko, kultural, politiko, eta abarrekin loturik egon daitezke. Ekintza izaten da hobetzeko bizitzeko, herritarrentzako bizi-kalitate maila duina lortzeko.

Hezkuntzaren bidez belaunaldi gazteak prestatu egin behar dira. Izan ere, horiek baitira etorkizunean gizartea zuzendu dutenak eta horretarako behar bezalako heziak egon behar dute. Gazteak prestatu egin behar dira komunitateak eskatzen dituen zereginak pixkanaka beren gain har ditzaten. Prestakuntza-prozesu horri gizarteratzea esaten diogu, eta funtsean, familiaren, eskolaren, kidekoen eta gizarte-kolektiboen erantzukizuna da. Durkheim-en arabera (2003), norbanakoaren gizarteratzean, funtsean, bi alderdi sartzen dira: bata banakakoa (garapen pertsonala) eta bestea kolektiboa (izaki soziala). Esan gabe doa prozesu horrek pertsonaren eta bere ingurunearen arteko elkarreragina eskatzen duela: “Gizarteratzea elkarreragin-prozesua da, gizartearen eta norbanakoaren arteko elkarreragin-prozesua, alegia; horren bidez, komunitateko kide gehienek komunean dituzten arau, ohitura eta balioak barneratzen ditu norbanakoak; horren bidez, taldean sartu eta integratu egiten da norbanakoa; horren bidez norbanakoak, gizartean jokatzen ikasten du; besteengana irekitzen da eta haiekin elkarbizitzen da; eta kulturaren eragina jasotzen du, bere izaera garatzea eragotzi gabe” (Fermoso, P., 2000:91).

Gizarteratzean zenbait prozesu eta elementu sartzen dira, osotasun integratua osatzen dutela:
-Besteekin erlazionatzeko gaitasuna: norbanakoa ez da bera bakarrik osatzen, besteak behar ditu.

-Gizartera eta antolamenduetara egokitzea: Gizartearen eskakizun, ohitura eta usadioetara egokitzea.

-Txertatzea ekonomiaren eta gizartearen arloetan: talde eta erakundeetan parte-hartzea, haien funtzionamendura egokitzea eta haiekin lankidetzan aritzea.

-Ikaskuntza: gizarte-trebetasun eta –rolei dagokien prestakuntza eta horiek abiaraztea (arauak errespetatzea…).

-Jendearen arteko elkarrizketa eta komunikazioaren bidez gizarteratzea.
-Bizikidetza: Norbanakoen eta gizarte-kolektiboen arteko errespetuzko harremanak, lankidetza eta elkartasuna.

-Nork bere kultura, balioak, kode etikoak, nortasun-ezaugarriak, eta abar barneratzea.
Zein helburu bultzatu behar ditu derrigorrezko hezkuntzak herritarren gizarteratzea lortzeko? Europako Batzordeak argi eta garbi zehaztu ditu ikasle gazteen hezkuntzak jarraitu beharreko joera eta jarraibideak: “Hezkuntzaren funtsezko egitekoa honako hau da: norbanako bakoitzari duen potentzial guztia garatzen eta gizaki oso bihurtzen laguntzea, ekonomiaren tresna soil izan ez dadin; jakintzak eta konpetentziak eskuratzearekin batera, izaera ere hezi behar da, kultura ireki eta gizarte-erantzukizuna sorrarazi” (Europako Batzordea, 2005:27). Gizarteak honako hau eskatzen dio hezkuntza-sistemari: alde batetik, zientziaren eta eskolatzearen ikuspegitik begiratuta, prestakuntza sustatzea; eta bestetik, balioak eta gizarte-erantzukizuna sustatzea. Hezkuntzaren honako ikuskera hau aintzat hartu behar dugu: dela zientziaren zehaztasunean eta gaitze akademikoan, dela balio zibiko eta moralak garatu eta indartzean oinarritutako hezkuntza izatea. Bi alderdi horiek ez dira baztertzaileak. 








6. taula.-Bizitzari ekiteko prestakuntza-eremuak.
Gizarte guztietan, historiako fase bakoitzean, gizarteko kideak gizarteratzeko modua ezaugarrien eta lehentasunen arabera antolatzen dute. Gizarteratze unibertsalaren kontzeptuari eustea oso zaila da, komunitateak aldatu egiten baitira bizimoduaren, egoera zehazten eta premia eta erronka larrienen arabera. Norbanakoaren nortasuna osatzeko, ezinbestekoa da bere ni-aren eta komunitatearen arteko elkarreragina gertatzea. Herritarrek gertaera historiko, politiko, ekonomiko eta kulturalak aztertzen dituzte, betiere tokatu zaizkion zirkunstantzia zehatzen arabera (baina ez horien arabera bakarrik). Norbanakoaren gizarteratzea haren bizi-testuinguruarekin estu-estu loturik dago.

Eskolak bi erronka zabali egin behar die aurre ikaslea modu orekatu eta integralean gizarteratzea lortzeko: laneratzeari eta herritar arduratsuak indartzeari.
A.-Bizitzari ekiteko prestakuntza. 
Gizarte demokratikoek herritar burutsuak prestatu behar dituzte, beren iritziak arrazoitzeko gai direnak, gizarte-erabakietan modu aktiboan parte hartzen dutenak eta beren eskubide indibidualak nahiz komunitatearekiko betebeharrak zeintzuk diren badakitenak. Balioetan eta jarreretan oinarritutako prestakuntza ezinbestekoa da bizitzako gorabeherak gainditzeko.

Gaur egun, gure erakundeetan (enpresa, eskola eta elkarteetan, oro har) bizikidetza-arazoak dauzkagu, eta hori kezkatzeko modukoa da. Balioetan oinarritutako prestakuntza bultzatu behar da gizarteak dituen gabeziak estaltzeko, lehiakortasun ekonomikoa ardatz izaki, printzipio moral kontraesankorrak dituen gizartea baita gurea. Gaur egun, enpresaburuek ere azpimarratzen dute jarrerak oso garrantzitsuak direla ekonomiaren eta gizartearen, oro har, garapenean.

Eskolan, enpresan, gizarte-erakundeetan eta komunitatean elkarbizitzen jakiteak arauak konpartitzea eskatzen du, baita gizarte-bizitzarako trebetasunak garatzea ere. Balio-krisiaren gaia hitzetik hortzera dabil. Nolabaiteko adostasun moral bat lortzeko, zenbait alderdi landu daitezke: giza eskubideak, tolerantzia, elkartasuna edo demokrazian bizitzea. Jarrerak eta lehentasunak portaerarekin loturik daude; subjektuak objektu edo gizarte-egoera baten aurrean duen erreakzio ikasiak ere badu loturarik horiekin. Hezitzaileek (gurasoak, irakasleak…) bizikidetza-eredu jakin bat definitzeko lan egin behar dute, bizitzarako jarrera eta trebetasun egokietan oinarritutako eredua, hain zuzen ere. Bestela esateko, bizikidetza-arau batzuk definitu behar dituzte gizartean integratzeko.

Zenbait arlo lantzen hasi dira eskoletan, garrantzitsuak iritzi dietelako: 

-Norberaren eta gizarte-garapena: pertsonarteko harremanak, norbanakoak gizarteko erakunde/egiturekin eta prozesuekin lankidetzan aritzea, eta curriculuma inguruneari egokitzea. Askotariko gaiak landu daitezke; esate baterako, osasunerako heziketa, kontsumorako heziketa, sexu-heziketa, gizartean bizitzeko heziketa, pertsonarteko harremanetarako heziketa, emozioen heziketa, eta abar. Gai horietako bakoitzak hamaika ñabardura ditu. Adibidez, pertsonarteko harremanetan honako hauek landu daitezke: garapen pertsonala, autoafirmazioa eta autoestimua, norbanakoen arteko harremanak, autonomia, elkarreragina, laguntasuna, norbera eta besteak errespetatzea, erabakimen kolektiboa, talde bakoitzaren ekarpenak balioestea, autokontrola, oreka emozionala, eta abar. 

-Ikasleek hainbat jakintza, trebetasun eta jarrera behar dituzte, gizartean modu egokian moldatzeko ezinbestekoak baitira. Zentzu zabalean hartuta, gizarte-trebetasunak landu behar dituzte, baita pertsonarteko harremanak, gizarte-eraginkortasuna, gaitasun instrumentalak, eta abar ere. Trebetasun eta konpetentzien zerrendak ere osatu dira, guztiak ere elkarren artean erlazionatuta: modu aktiboan entzutea, enpatia, asertibitatea, autokontrola eta autohausnarketa, negoziazioa, bitartekotza, gatazkak konpontzea, eta abar.

-Herritarrentzako hezkuntza. Honako hauekin loturik dago: parte-hartze aktiboarekin, lidergoa garatzearekin, eskubide/betebeharrekin, justiziarekin, erantzukizunarekin, demokrazia garatzearekin, kulturartekotasunarekin, eta abarrekin. 

Legeak aipatu ditugunean lehen ere esan dugunez, derrigorrezko hezkuntzaren helburuetan herritarren prestakuntza bermatu behar da, haien lan-etorkizunari ekiteko eta, aldi berean, "bizitzarako heziketa" izeneko irakasgai zail eta konplexu horren kapituluei modu arduratsuan aurre egiteko.
B.-Enplegurako prestakuntza
Hezkuntzaren erronka garrantzitsuenetako bat honako hau da: gazteak sektore ekonomikoan txertatzea. Enpleguan ezegonkortasuna oso handia denez, eta laneko malgutasuna eta desregularizazioa areagotzen ari direnez, ziurgabetasun-maila handiko egoerak sortzen ari dira. Ekonomia-sektorea aurresanezin, aldakor eta biziki lehiakor bihurtu da. Hezkuntza-sistemak egokitu egin behar du bere prestakuntza-erantzuna egoera horren arabera. Ikasten ikastearekin loturiko konpetentziak, bizi osoko prestakuntza, ekintzailetza, testuinguru ezberdinetara egokitzeko gaitasuna eta etengabeko hobekuntza ezinbestekoak dira norbanakoa ekonomiaren eta lanaren sektorean txertatzeko. Merkatua hain da lehiakorra, ezen ikasleengan gehiegizko erantzukizuna sorrarazten duen prozesua eragiten duela (titulazio gehiago lortu beharra enplegu hobea eskuratzearren). Ikasleei prestakuntza eman behar zaie ekintzaile izan daitezen, konpetentziak garatu eta bizitzako erronka garrantzitsuenei aurre egiteko jarrerak har ditzaten; eta prestakuntza hori emateko premia da hezkuntzaren mamia.

Ikuspegi enpresarialetik begiratuta, ekintzaile esaten zaie enpresa-proiektu propioak garatzen dituztenei. Ekintzaileak bere ekimena sustatzen du, bai izan duen ideia bat, bai baliatu nahi duen aukera bat oinarri hartuta. Profesional horiek motibazio handia dute eta horrek gune berriak sortzera daramatza, bizitzan aurrera egiteko nahia izaten dute, enplegu gehiago sortzeko, jakintza eta baliabide berriak eskuratu eta praktikan jartzeko, eta abar.

Ekintzaileek sinetsi egiten dituzten beren enpresa-proiektu edo -planteamenduak eta sinesmen horiengatik arriskatzeko joera izaten dute, beren konpetentziak, jakintzak, jarrerak, eta abar probatzeko joera. Zuzendaritzako eta kudeaketarako jakintza teknikoak jarrera espezifikoekin (sormena, ekimena, autokonfiantza, motibazioa…) uztartzen dituzte beren helburuak betetzeko. Ekintzaileen ezaugarri pertsonalak eta prestakuntza gakoak dira, enpresa berri bat sortzeak dakartzan egoera berri eta konplexuak gainditzeko gakoak, alegia.

6.-PROIEKTUAREN FILOSOFIA OROKORRA: BIZI KALITATEA HOBETZEKO EKIN
Atal honen izenburuak pistaren bat ematen digu garatu nahi dugun ikuspegiari dagokionez. Ikasleek, hezkuntzaren bitartez, bizitzari aurre egiten ikasi behar dute. Edozein herritar saiatzen da bizi-maila duina lortzen. Hala ere, gizartea hain lehiakorra izaki, ongizatea lortzeak etengabeko ahalegina eskatzen du, eta etengabe egokitzen egotea gizartearen eta ekonomiaren eskakizun berrietara. Ekintzaile izatea sustatu behar da, funtsean, jendeak kalitatezko bizi-maila lor dezan.

Nola ulertzen dugu kontzeptu hori? Bizi-kalitatea kontzeptuaren barnean hainbat faktore sartzen dira: ekonomikoak, soziologikoak, medikoak, antropologikoak, pedagogikoak, eta abar. Kontzeptu hori herrialde garatuetan sortu zen, herritar gehienen premia materialak eta segurtasun fisikoa bermatuta zeudenean. 

Bizi-kalitatea kontzeptuaren ezaugarri generikoak dira honako hauek, besteak beste:

-Gizartean adostutako balioak jasotzen dituen konstruktoa da.

-Jendearen premiak beteta daudenean eta bizitzako arlo eta alderdiak hobetu direnean bizitzen da.

-Adierazle objektibo eta osagai subjektiboz osatua dago.

-Funtsean, jendearen premietan oinarritzen da.

-Dimentsio anitzeko kontzeptua da, faktore pertsonalen eta ingurumeneko faktoreen eragina duela: garapen pertsonala, osasuna, gizarte-harremanak, familia-bizitza, lana, ondasun materialak, hezkuntza, oreka emozionala, eta abar.

-Ongizate pertsonala hobetzea da helburua. Bizi-baldintzak hobetzea lortu nahi du, norberaren, taldearen eta komunitatearen mailan.

-Helburuetako bat honako hau da: bizitzaren mailan hobekuntza kuantitatiboa eta kualitatiboa izan dela adierazten duten adierazleak etengabe aztertzea.

Hurrengo taulan azalduko ditugu kontzeptu hori modu generikoan deskribatzen duten zenbait dimentsio:

	BIZI KALITATEAREN DIMENTSIOAK

	Flanigan (1982)
	-Ongizate fisikoa.

-Ongizate materiala.

-Jarduera sozialak, komunitarioak eta zibikoak.

-Garapen eta lorpen pertsonala.

-Aisialdia.

	Osasunaren Munduko Erakundea (1997)
	-Osasun fisikoa.

-Psikologikoa.

-Independentzia-maila.

-Gizarte-harremanak.

-Ingurunea.

-Espiritualtasuna: Erlijioa, norberaren sinesmenak.

	Cummis (1996)
	-Ongizate materiala.

- Osasuna.

-Produktibitatea.

-Intimitatea.

-Segurtasuna.

-Komunitatean betetzen den lekua.

-Ongizate emozionala.

	Felce (1997)
	-Ongizate fisikoa.

-Ongizate materiala.

-Gizarte-ongizatea.

-Produktibitatearekin loturiko ongizatea.

-Ongizate emozionala.

-Eskubide eta alderdi zibikoekin loturiko ongizatea.

	Schalock (2000)
	-Ongizate emozionala.

-Pertsonarteko harremanak.

-Ongizate materiala.

-Garapen pertsonala.

-Ongizate fisikoa.

-Autodeterminazioa eta erabakimena.

-Gizarteratzea.

-Eskubideak.




7. taula.-Bizi-kalitatearen dimentsioak (Verdugo, M. A., 2003:37).

Bizi-kalitatearekin lotura duten eta aurreko taulan jaso ditugun faktoreak adierazle zehatz eta espezifikoagotan bereiz daitezke.

a) Osasuna aintzat hartu beharreko eremua da bizi-kalitatearen kontzeptua aztertzerakoan. Osasunaren kontzeptua aldatu egin da; medikuntzaren eta norbanakoaren eremuan (gaixotasunik eza…) oinarritutako kontzeptua izan  da, eta gaur egun ingurumenaren eta ekologiaren ikuspegitik begiratzen zaio osasunari. Bestela esateko, osasun pertsonala zaintzeko, gizartearen, osasunaren eta hezkuntzaren arloetako agenteak izan behar dira kontuan. Giro egokia sustatu eta sortu behar da. Osasun kolektiboa ikuspegi sozial eta ekologikoagotik begiratuta ulertzen da; izan ere, gizakiak ingurumena behar baitu bizitzeko. Kontzeptu hori bi ikuspuntutatik uler daiteke:

-Norbanakoaren eta medikuntzaren ikuspuntutik: Norbanakoaren osasun pertsonala balioestea (biologikoa, norberaren gaixotasun fisikoak, osasun emozionala eta psikologikoa).

-Ikuspuntu komunitario eta holistikotik: ekologia eta ingurumena ere aintzat hartu behar dira osasuna sustatu eta zaintzeko garaian.

Kontzeptu hori hobeto ulertzearren, ongizate fisikoarekin eta mentalarekin loturiko zenbait adierazle emango ditugu:

	OSASUN FISIKOAREN ADIERAZLEAK
	OSASUN EMOZIONALAREN ADIERAZLEAK

	-Funtzionamendu eta egoera fisikoa.

-Osasunarekiko gogobetetzea.

-Energia eta bizitasuna.

-Osasunaren pertzepzioa, oro har.

-Hautemandako itxura fisikoa (norberaren itxurarekin gustura egotea).

-Eguneroko bizitzako jarduerak.

-Atari zabaleko jarduerak.

-Mugigarritasuna.

-Nutrizioa eta elikadura.

-Medikazio egokia.

-Zentzumen-trebetasunak.

-Osasun-arreta.

-Garbitasuna.

-Lan-ingurunea.

-Ongizate fisiko orokorra.
	-Ongizate afektiboa.

-Portaerak eta mugak.

-Funtzionamendu mentala.

-Umorea, poztasuna.

-Plazerra, gozamena.

-Ongizate psikologikoa.

-Egokitze psikosoziala.

-Erreakzio emozionalak.

-Autokontzeptua.

-Nortasun eta irizpide propioak.

-Autoestimua.

-Gorputzaren irudia.

-Ongizate emozional orokorra.


8. taula.-Osasun-adierazleak.

b) Gizartean parte-hartzea ere bizi-kalitatearen adierazlea da, zalantzarik gabe. Jendea elkarrekin bizikidetzan bizi da; lanean edo ongi pasatzeko ondokoarekin harremanetan jarri behar dugu. Dauden gizarte-sareak, gizartean parte hartzeko aukerak, erlazio afektiboen kalitatea, lotura emozionalak... horiek guztiak ere bizi-kalitatearen adierazle dira. Oinarrizko gizarte-portaerarik ez izateak arazoak ekar diezazkioke edonori. Horrelako portaerak nolabait kontrolatuz gero, komunitatean parte hartzea errazagoa izaten da. Gizarte-elkarreraginaren oinarriak dira besteen onarpena, konfiantza, maitasuna, eta gizartean onartuta dauden portaera-arauak errespetatzea. 

Pertsonarteko harremanei dagokienez, hona hemen gizartean parte hartzeko aukerak sustatzen dituzten zenbait aldagai:
	PERTSONARTEKO HARREMANEKIN LOTURIKO ADIERAZLEAK 

	-Gizarte-harremanak, familiakoak, kideen artekoak.

-Gizarte-sareak.

-Gizarte-kontaktuak.

-Gizarte-bizitza.

-Lotura emozionalak.

-Harremanen kalitatea.

-Familiaren gertutasuna.

-Aisialdiko jarduerak.

-Auzokoekin harremanak.

-Familiarekiko gogobetetzea.

-Lagunak.

-Maitasuna.

-Erabilitako portaera-ereduak.

-Gizarte-harremanak.

-Komunikatzeko trebetasuna.

-Intimitatea.

-Laguntza pertsonalak, taldekoa, gizartekoak, ekonomikoak...



9. taula.-Pertsonarteko harremanekin loturiko adierazleak.

c) Bizi-kalitateak badu zerikusirik eskuragarri dauden baliabide material eta ekonomikoekin ere. Kontzeptu hori modu objektiboan neurtzeko adierazle komunetako zenbait dira hauek: kontsumitutako produktuen kalitatea eta kantitatea, Estatuak egindako inbertsioak, per capita errenta, eta abar. Bizi-kalitatearen ikuspegi partziala ematen duten arren (faktore subjektiboak ez dituelako barnean hartzen), Administrazioek maiz erabiltzen dute biztanle-sektoreen, komunitateen edo herrialdeen arteko konparaketak eta adierazle-neurketak egiteko.

Ongizate material eta ekonomikoari buruz, honako hemen zenbait adierazle espezifikoago:

	ONGIZATE MATERIALAREN ETA EKONOMIKOAREN ADIERAZLEAK

	-Enplegua.

-Lanbidea.

-Diru-sarrerak.

-Etxebizitza mota, erosotasuna, jabetza…

-Finantza-segurtasuna.

-Lanbide-aukerak.

-Dirulaguntzak.

-Lan-egoera, kontratu mota.

-Mailaz igotzeko aukerak.

-Lanbide-estatusa.

-Etxebizitza mota.

-Finantzak eta diru kontuak.

-Maila sozioekonomikoa.

-Ongizate material orokorra.


10. taula.-Ongizate ekonomikoaren adierazleak.

d) Gizarteratzearen eta bazterkeriaren muina gizartea da. Gizartetik baztertua geratuz gero, zailtasun eta eragozpenak izango ditugu eta gizarte-testuinguru jakin batean bizitza arrunta egin ahal izateko estutasunak jasan beharko ditugu. Kideen artean integratzeko arazoak askotarikoak eta ezberdinak izan daitezke: gizartearen, kulturaren edo hezkuntzaren arlokoak, materialak, baliabideei dagozkionak, eta abar. Pertsona batek bere gizarte-ingurunearekin harreman zailak dituenean sortzen da bazterkeria. 

Aipatu faktore horiek subjektuaren aurkakoak direnean, deserrotze- eta marjinazio-egoerak sortzen dira, kalteberatasun-arriskua areagotuta. Bazterkeria aldentze-prozesua da, mailakatua; horren bidez, egoera berrietara egokitzeko gaitasuna eta autonomia galtzen dira. Norbanakoak ez du konpetentzia eta gaitasunik (prestakuntzari dagozkionak, pertsonalak, ekonomikoak, harremanei dagozkionak...), gizarte-eremuan eta eremu ekonomikoetan integratzeko, baita kideen artean integratzeko ere beharrezkoak izanik. 

Bizi-kalitatea izateko, pertsonak gizarte-testuinguruan txertatu behar du (kideen artean, lagunekin, enpresan…). Gizarteratzearekin loturiko alderdiei dagokienez, hona hemen zenbait adierazle:

	GIZARTERATZEAREKIN LOTURIKO ADIERAZLEAK

	- Gizarte-funtzionamendua.

-Komunitatean betetako rolak: laguntzailea, bizimodua…
-Elkarrekiko mendekotasuna.

-Sarbidea, presentzia, inplikazioa, onarpena…

-Gizarte-bizitza.

-Jarduera komunitarioak.

-Lortutako laguntza.

-Komunitatean integratzea.

-Onarpena.

-Eskuragarri dauden gizarte-zerbitzuak.

-Erakundeen giroa.




11. taula.-Gizarteratzearekin loturiko adierazleak.

e) Gizarte demokratiko batean, herritarrek eskubidea izan behar dute erabakiak hartzeko modu libre eta autonomoan. Jendeak eta gizarte-kolektiboek gai izan behar dute haien proiektu pertsonalak zehazteko, bizi-aukeren artean hautatzeko, herri-kontsultetan parte hartzeko, haien buruak modu libre eta arduratsuan zuzentzeko, bizitzako aukerak gauzatzeko, eta abarrerako. Herritarrei beren erabakiak libreki gauzatzeko aukerak eskaini behar dizkie gizarteak. Horregatik, zehazteko gaitasuna, aukerak hautatzekoa, erabakiak hartzekoa... beharrezko konpetentziak dira demokrazian elkarbizitzeko. Aukera pertsonalak eta sozialak egiteko gaitasuna jasotzen duten adierazleetako zenbait aipatuko ditugu jarraian:

	ERABAKIAK HARTZEKO ADIERAZLEAK

	-Jomuga pertsonalak.

-Itxaropen pertsonalak.

-Itxaropen eta motibazioak izatea.

-Autozuzendaritza. Nork bere helburuen gainean erabakitzea.
-Autoaski izatea eta zehazteko gaitasuna.

-Balio pertsonaletan sakontzea.

-Etorkizuneko itxaropenak.

-Sinesmen eta ideologiak garatzea.

-Lehentasun eta zaletasunak hautatzea.

-Nahi eta interesak sortzea.

-Nork bere ideiak edo iritziak sendotzea.

-Autonomia eta aukeratzeko askatasuna.

-Erabakien ondorioen aurrean erantzukizuna.




12. taula.-Erabakiak hartzeko gaitasunari buruzko adierazleak.

f) Jendearen eskubide eta betebeharrak jasotzen dira askotariko lege-dokumentuetan (Oinarrizko eskubideen gutunetan, Estatuetako Konstituzioetan, Autonomia Estatutuetan…). Herritarrek hainbat legeditan jasotako eskubideak aldarrikatu behar dituzte, baita beren betebeharrak bete ere. Izan ere, horiek baitira komunitate demokratikoetan elkarbizitzeko itundutako kodeak. Kontratu horren betetze-mailak (gizartearen eta politikaren arloan) zehazten du herritarren eskubide eta betebeharrekiko errespetu-maila eta herrialdeetako demokrazia-maila. Eremu horretako adierazle ohikoenak honako hauek dira, besteak beste:

	HERRITARREN ESKUBIDEEN ADIERAZLEAK

	-Lege-betebeharrak.

-Herritar gisako eskubideak.

-Aukera-berdintasuna.

-Herritartasuna eta askatasun maila.

-Errespetua, duintasuna, berdintasuna…

-Justizia.

-Sarbiderako aukerak.
-Bizikidetza.




13. taula.-Herritarren eskubideak (adierazleak).

g) Lortutako garapen pertsonala ere bizi-kalitatearen adierazlea da. Garapen pertsonalaren maila adierazten duten adierazleak, besteak beste, honako hauek dira: garapen kognitiboa, jasotako prestakuntza, hezkuntzarekiko gogobetetze-maila, bizitzak herritar bakoitzari emandako aukerak eta haiek zenbateraino baliatu dituzten, bizitzaren alderdi guztietan izandako lorpenak. Eremu horretako adierazle ohikoenak honako hauek dira, besteak beste:

	GARAPEN PERTSONALAREN ADIERAZLEAK

	-Jarduera kognitiboa.

-Alderdi afektiboak.

-Gizarte-harremanak.

-Produktibitatea.

-Sormena.

-Hobekuntza pertsonala.

-Komunikazio-konpetentzia.

-Hezkuntza, heziketa-maila.

-Lanbide-trebetasun eta -konpetentziak.

-Borondatezko jarduera altruistak.

-Aurrerapenak, lorpen pertsonalak.

-Funtzionamendu pertsonala.

-Errendimendua, oro har.
-Ongizate kognitiboa.




14. taula.-Garapen pertsonalaren adierazleak.

h) Bizi-kalitatearen beste faktore generiko bat garapen iraunkorrarekiko sentsibilizazioa da. Gaur egungo eta etorkizuneko bizi-kalitatearen kontzeptuan ezinbesteko erreferentea izango da hori. Gaur egungo garapen-eredua harrapakaria da eta ez du natura errespetatzen, beste herrialde eta nazioekiko insolidarioa da, aberastasun- eta botere-jabetza desorekatuetan oinarritua; horren guztiak erabateko aldaketa eskatzen du planteamenduetan, bizi-kalitatearen kontzeptu holistikoa izateko eta erreferentetzat planeta osoa duela. Garapen iraunkorraren filosofiak beste garapen-eredu baterako bidea erakusten digu, eredu ekologikoago, globalizatu eta orekatuago baterako bidea, hain zuzen ere, egun munduan dauden tentsioak murriztuz eremu guztietan (ekonomian, gizartean, bizikidetzan, kulturartean…). Bizi-kalitatearen faktore horren barnean sartzen dira, ziurrenik, beste guztiak. Hona hemen garapen iraunkorrarekin loturiko zenbait adierazle:

	GARAPEN IRAUNKORRAREKIN LOTURIKO ADIERAZLEAK

	-Ingurumen-kalitatea.

-Elikadura.

-Hezkuntza.

-Produkzioa.

-Lehengaiak, energia.

-Hazkunde orekatua

-Gaixotasunak eta osasuna.

-Teknologia.

-Gatazka politiko-sozialak.

-Kulturen arteko bizikidetza.

-Enplegua.

-Elkartasuna eta berdintasuna.

-Giza eskubideak, banakakoak eta kolektiboak.


15. taula.-Garapen iraunkorrarekin loturiko adierazleak.

Bizi-kalitatearen kontzeptua inguru jakin batean kokatzen da, eta kontzeptu hori ez da testuinguru horretatik independente. Kultura ezberdinetako biztanleen premiak ez dira berdinak izango, ziurrenik, ezta premia horiek betetzeko atalaseak ere. Europako eta mendebaldeko testuinguruan, bizi-kalitatearen kontzeptua hainbat faktore generikoren arabera defini daiteke: ongizate emozionala, pertsonarteko harremanak, ongizate materiala, garapen pertsonala, ongizate fisikoa, autodeterminazio eta autokontrola, gizarteratzea, herritarren eskubideak, eta abar. Etorkizuneko erronkei aurre egin, heldu eta ekitea funtsezko konpetentzia da ongizate-maila ona eta bizimodu duina lortzeko.

Atal honen laburpena egite aldera, ekintzailetzaren gure ikuspegia ulertzeko funtsezko bi indar-ideia argitu behar ditugu:

a) Hezkuntzaren helburu nagusia jendea gizartean integratzea da, gizarteratzea, alegia. Horretarako, bi gaikuntza-bide nagusi izan behar dira kontuan: garapen pertsonal eta sozialerako prestakuntza (hiritartasuna), eta ekonomiaren munduan txertatzeko prestatzea. Gizarteratzearen, eta, azken batean, bizitzari ekitearen barruan sartzen dira esku-hartzeko bi ildo zabal horiek.

b) Ekintzailetza-kontzeptua aztertu dugu, baina helburu jakin batekin: bizi-kalitatea lortzea etorkizuneko herritarrentzat. Ekitea honako hau da: bizitzan eskaintzen dizkigun aukerei eta eragozpenei aurre egitea. Baina bizi-kalitatearen kontzeptua modu integralean ulertzea eskatzen du horrek. Horretarako, bizi-kalitate kontzeptuaren zenbait dimentsio izan ditugu kontuan: eremu pertsonala, jendearen eta inguruaren arteko elkarreragina, eta gizartearekin eta kulturarekin loturiko alderdiak. Azaldutako proposamenaren eskema orokorra laburbildu dugu honako taula honetan: 

	BIZI KALITATEAREN DIMENTSIO NAGUSIAK

	
	Ongizate fisiko eta emozionala
	Ongizate ekonomikoa
	Pertsonarteko harremanak
	Gizarteratzea
	Herritarren eskubideak
	Autodeterminazioa

Erabakiak hartzea
	Garapen pertsonala
	Garapen iraunkorra

	Mikrosistema (pertsonaren barruko balioespena)
	-Osasun-egoera

-Nutrizioa

-Mugigarritasuna

-Autokontzeptua

-Zoriontasuna

-Espiritualtasuna

-Poztasuna 
-Gogobetetzea

-Ongizate-sentimendua

-Osasun mentala
	-Ondasunak

-Diru-sarrerak

-Soldata

-Aurrezkiak

-Inbertsioak

-Bizi-maila
	-Laguntasuna

-Intimitatea
	-Komunitatean parte hartzea

-Adiskide multzoa

-Parte hartzeko edo sartzeko aukerak

-Laguntza naturalak

-Gizarte-rolak

-Onarpena
	-Botoa

-Pribatutasuna

-Balio pertsonalak

-Duintasuna

-Askatasun pertsonala
	- Autonomia

-Autozuzendaritza

-Kontrol pertsonala

-Lehentasunak

-Hauteskundeak
	-Hezkuntza-maila

-Egokitzeko portaera-trebetasunak

-Eguneroko bizitzako trebetasunak

-Eguneroko bizitzako jarduera instrumentalak.

-Konpetentzia pertsonala
	-Oreka pertsonala

-Herritar arduratsuak izatea

…



	Mesosistema

(jendearen eta komunitatearen arteko elkarreragina)


	-Osasun-arreta

-Errehabilitazio fisikoa

- Elikadura

-Aisia eta denbora librea

-Segurtasuna

-Estresik eza

-Kultu-askatasuna

-Laguntzak
	-Kualitateak

-Enplegu-aukerak


	-Elkarreraginak

-Familia-bizitza

-Maitasuna

-Taldeko kide izatea

-Gizarte-laguntzak


	-Komunitaterako sarbidea

-Ingurune normalizatu eta integratzaileak

-Partaidetza soziala.

- Gizarte-onarpena

- Garraioa

-Rolak

-Komunitateko laguntzak
	-Autokontrola eta erantzukizuna

-Eskubideak babestu eta defendatzeko politikak

-Lege-prozesuak

-Autobabesa
	-Erabakiak hartzeko aukerak

-Hautatzeko aukera

-Kontrol pertsonala

-Pertsona ardatz duen planifikazioa
	-Pertsona ardatz duen planifikazioa

-Hobetzeko aukerak

-Garatzeko aukerak

-Heziketa-programak
	-Ekologia

-Gizarte-harremanak

-Komunitate-bizitza

-Enplegua

-Integrazioa

…

	Makrosistema

(gizarte-adierazleak)
	-Etxebizitzari buruzko estatistikak

-Osasun-asegurua

-Erlijio-askatasuna

-Familia-bizitza

-Legedia
	-Laguntza ekonomikoak (gizarte-segurantza)

-Legedia

-Maila sozioekonomikoa, oro har.
	-Segurtasun publikoa
	-Gizarteratzeari buruzko legeak
	-Giza eskubideei buruzko legedia.

-Legedia, oro har
	-Kontsumitzailea gaitzea
	-Aukera-berdintasunari buruzko legedia

-Hezkuntzari buruzko estatistikak
	-Demografía

-Ekonomia

-Politika

-Osasuna

-Boterea

-Ingurumena


16. taula.-Bizi-kalitatearen dimentsio nagusiak (Honako honetatik egokitua: Verdugo, M. A., 2003:39).
.

7.-EKINTZAILE IZATEN IKASTEA LEHEN HEZKUNTZAN

7.1.-Proiektuaren filosofia Lehen Hezkuntzan: ekintzailetza bizitzako jarrera gisa

Espiritu ekintzailea estu-estu loturik dago beste hainbat konpetenziekin. Gaitasun konplexu hori garatzen laguntzen jarrerak eta trebetasunak dira, besteak beste, ekimena, irekitzea, lorpenetarako motibazioa, arazoak konpontzea, planifikazioa, sormena, iraunkor izatea eta abar. Gaur egun, EBko herrialdeetan ekintzailetza etekin ekonomikoan oinarritutako kontzeptutzat hartzen da: ekiteak, funtsean, erronkei aurre egitea esan nahi du, baina enpresa-eremuan soilik. 

Jendearen bizi-proiektuak ez du izan behar soilik lanbide-arloan eta lanean arrakasta lortzeko helburua. Bizitza bidaia bat da, produkzioa baino zabalago eta interesgarriagoak diren bide eta jomugak dituen bidaia. Ekonomia-eremua oso garrantzitsua gure bizitzan, baina hala ere ez du jendearen garapen integrala baldintzatu behar. Ekintzailetzak jarrera jakin bat bultzatu behar du: bizitzak ematen dituen aukerak eta jartzen dituen eragozpenak gainditzeko jarrera, alegia, arian-arian bizi-proiektua osatu ahal izateko.


Ekintzailetza makro-konpetentzia bat da. Interesgarri deritzogu zein elementuk osatzen duten argitzeko zenbait lerro eskaintzeari. Ekintzailetzat konstrukto bat da, aldagai askok osatutako konstruktoa, hain zuzen ere. Hona hemen zenbait aldagai:




17. taula.-Ekintzailetzaren zenbait elementu.
Aurreko ataletan, bizi-kalitatea kontzeptuaren bi maila aipatu ditugu:

-Kontzeptu indibidual-pribatua: funtsean, garapen ekonomikoarekiko obsesioa, honako adierazle hauetara joz: per capita errenta, produktu nazional gordina, inbertsioak, osasun-gastuak, hezkuntza-gastuak, eta abar. Adierazle objektiboak eta homogeneoak, funtsean, ebaluatzen dira, banakako ongizatearen arabera. Ikuspegi horretatik begiratuta, bizi-kalitatea kontzeptu ekonomiko soil-soiltzat hartzen da; ingurumenarekin loturiko alderdiak eta alderdi psikosozialak ez dira aintzat hartzen. Banakoak lortzen duen “bizi-maila pribatutzat” jotzen da.



18. taula.-Bizi-kalitatearen kontzeptua.

-Kutsu integratzaileagoko kontzeptua: gizaki integralarekin eta gizarte osoarekin konprometitutako garapen eredua. Bereziki gizakiaren alderdi guztiak nabarmentzen dira, baita gizartearen, oro har, interesak ere. Bizi-kalitatea gai pertsonal eta kolektiboa da, aldi berean (elkartasuna, ingurumena, hezkuntza…), adierazle indibidualak (ondasun materialak, etxebizitza, osasuna, banakako eskubideak...) eta gizarte-arlokoak (familia, ingurumena, hezkuntza, elkartasuna, elkartasuna, asoziazionismoa eta parte-hartzea, gizarteratzea, eskubide kolektiboak, garapen iraunkorra…) azpimarratuta.


Dokumentu honetan garatzen den bizi-kalitatearen kontzeptua bigarren ikuspegi horrekin lotuagoa dago. Ongizatearen oinarria nork bere buruaz duen irudia da, egoera fisikoaren, psikologikoaren, ekonomikoaren, gizarte-arlokoaren, eta abarren arabera. Balioespen horretan eragina du, gutxi bada ere, norbanakoaren egoerak (maitasuna, osasuna, autoestimua, balioak…), familiarenak (harremanak, giroa…), talde-loturak (lagunak, kidetasuna…), egoera sozialak, kulturalak, politikoak, ekonomikoak, etab. Autoerrealizazio pertsonala ez da soilik diru-sarreren kontua, enpresak sortzearen, produktibitatearen eta lehiakortasunaren kontua. Beste hainbat faktore ere garrantzitsuak dira bizi-proiektu integrala garatzeko; esate baterako, faktore psikologikoak, harremanetakoak, ingurumenekoak eta gizarte-arloko faktoreak.


Gure iritziz, ekintzailetza konpetentziatzat hartu behar da, baina elkartasunean oinarritutako bizi-proiektu pertsonal eta kolektiboa eraikitzeko ezinbestekoa den konpetentziatzat. Norbanakoen, herrien eta kulturen aniztasunari esker, bizi-kalitatearen kontzeptua heterogeneoa eta baita subjektiboa ere izan daiteke. Bizi-kalitatearen kontzeptu holistikoaren alde egiten dugu (alderdi indibidual eta kolektiboak, ekonomikoak, gizarte-arlokoak eta kulturari dagozkion alderdiak barnean hartzen dituela), askotarikoa (kultura, herri, jende ezberdinek ongizateaz izan ditzaketen ikuspegiak errespetatuta) eta dinamikoa (gizartearen egoera eta zirkunstantzien arabera aldatzen dena).


Bizi-proiektu pertsonal eta soziala garatzeak dakartzan erronkei aurre egitea esan nahi du ekintzaile izateak (modu horretan ulertuta). Zalantzarik gabe, makro-konpetentzia hori oso garrantzitsua da jendearentzat (izan ere, bizitza da, ziurrenik, irakasgai konplexuenetatik konplexuena) eta hezkuntza-erakunde guztiek landu behar dute (eskolak, familiak, elkarte komunitarioek…) honelako jarreren bidez: ekimena, konpromisoa, lankidetza, iraunkor izatea, irekitzea, malgutasuna, gatazka eta arazoak konpontzea, askatasuna, sormena, berrikuntza, ahalegina eta etengabeko hobekuntza. Ekintzailetza, jakintzarekin loturiko prestakuntza ez ezik, jarrera kontua ere bada

7.2.-Bizi-kalitatea: Lehen Hezkuntzan landu beharreko zenbait konpetentzia.

Ez da erraza ekintzailetza lantzeko egokiak diren konpetentziak proposatzea. Guk proposatuko ditugun trebetasunak bat datoz goian azaldu dugun bizi-kalitatearen ereduarekin.


Lehen Hezkuntzan, bizitzari ekiteko oinarrizko konpetentziak proposatzea erabaki dugu. Konpetentzia horiek abiapuntu izan behar dute, Bigarren Hezkuntzan lan-eremura gehiago bideratuko diren beste hainbat trebetasun lantzeko abiapuntu.


Jarraipen hainbat konpetentzia zehaztuko ditugu, baina egin daitezkeen proposamenetako bat baino ez da. Hona hemen aurreragoko adibidean aintzat hartu ditugun zenbait aldagai:

	LEHEN HEZKUNTZAN LANDU BEHARREKO ZENBAIT KONPETENTZIA

	-Arazoak konpontzea.

-Aldarrikatzea.

-Nork bere burua aurkeztea.

-Argumentuak ematea.

-Autoestimua.

-Proiektuak planifikatzea.

-Entzutea.

-Ekitea.

-Nork bere burua ezagutzea.

-Harremanak eta gatazkak kudeatzea.

-Motibazioa.

-Erantzukizuna.

-Sormena.

-Erabakimena.

-Ekologia.

-Hobekuntza.

-Emozioak aztertzea.


	-Dirua administratzea.

-Kortesia-formulak.

-Materialak eta guneak zaintzea.

-Lankidetza.

-Denbora kudeatzea.

-Komunikazioa.

-Konstantzia-iraunkortasuna.

-Lanean kontzentratzea.

-Lanaren kalitatea.

-Autoebaluazioa.

-Gizarte-rolak.

-Ikasten ikastea.

-Antolamendua.

-Integrazioa-aniztasuna.

-Osasuna.

-Enpatia.

-Kontsumoa.




19. taula.-Lehen Hezkuntzan landu beharreko zenbait konpetentzia.

Hurrengo atalean, ekintzailetzarekin loturiko zenbait konpetentzia azalduko ditugu, Lehen Hezkuntzako curriculumeko arloen eta gaien arabera.

8.-EKINTZAILETZA DERRIGORREZKO BIGARREN HEZKUNTZAN

8.1.-Proiektuaren filosofia: ekintzailetza enpresara bideratuago dagoen ikuspegitik begiratuta

Bizitzan maiz egin behar izaten dugu ariketa hau: egoera konplexu, berri edo ezustekoei aurre egitea. Ekintzaile izateko premiak garrantzia hartu du azken aldian, batik bat, interes komertzialek eraginda. Literatura espezializatuan, ekintzailetzaren kontzeptua enpresak sortzearekin, berrikuntzarekin, sormenarekin eta erronka ekonomiko berriei aurre egitearekin loturik azaltzen da. 

Europar Batasunak jomuga berrietarako bideari ekin dio. Mundializazioak eragin dituen egoera berrietara egokitzeak zenbait neurri hartu beharra ekarri du, egoera konplexu eta biziki dinamikoari aurre egitearren. 

Azken bosturtekoan, Europar Batasuneko herrialdeentzat premia bat sendotu da: egungo gizartean integratzeko herritar orok menderatu beharreko gako-konpetentziak definitzeko eginkizun konplikatuari aurre egitea.

Adituez osatutako zenbait batzordek ildo hori landu izan du azken urteotan, eta zenbait erabaki hartu dituzte; erabaki horiek eragina izan dute derrigorrezko hezkuntzan gakoak diren konpetentzien definizioan, identifikazioan eta horiekin loturiko esku-hartze pedagogikoetan.

2004. urteko azaroan, Europar Batasunak izendatutako aditu taldeak honako hau ohartarazi zuen: herritartasun aktiboaren eskakizunetara eta lan-merkatura egokitzeko ezinbestekoak diren oinarrizko konpetentziak herritarrengana helarazteko EBko herrialdeek egindako ahaleginak ez zuela eragin handirik.

Europar Batasunak honela definitu du gako-konpetentzia: garapen iraunkorrean eta herritartasun aktiboan eta demokrazian jendearen parte-hartze handiagoa errazten duten jakintza, gaitasun, prozedura eta jarrerak. Hauek dira EBk hautatutako zortzi gako-konpetentziak: ama-hizkuntzan komunikatzea; atzerriko hizkuntzetan komunikatzea; konpetentzia matematikoa, zientifikoa eta teknologikoa; konpetentzia digitala; ikasten ikastea; pertsonarteko, kulturarteko eta gizarte-arloko konpetentziak eta konpetentzia zibikoa; enpresa-espiritua eta kultura-adierazpena. Konpetentzia generiko horiek natura-zientzien eta gizarte-zientzien hainbat eremu hartzen dituzte barnean, baita teknologia, komunikazioa, harremanak eta espiritu ekintzailea ere.

Enpresa-espiritua (ekintzailetza) ekonomiaren munduan sortu da. Gure eskola-kulturan, kontzeptu hori moldatu eta berbideratu egin behar da derrigorrezko hezkuntzaren eremura egokitzeko. Nola landu behar da ekintzaile izateko gaitasuna bigarren hezkuntzan? Nola definitu eta kokatu berriro kontzeptu hori curriculumean garatzeko garaian? Zein konpetentzia sartzen dira ekintzailetza esaten zaion makrokontzeptu horren barnean? Zein didaktika mota eta zein irakaskuntza-estrategia dira egokienak ikasleen garapenaren eremu hori lantzeko? Galdera horiei erantzutea izango da atal honen eginkizunetako bat.

Lehen-lehenik, ekintzailetzaren jatorrizko kontzeptua argituko dugu, historia, nondik datorren eta ezaugarriak. Enpresa-eremutik begiratuta garatuko dugu. Aurrerago, kontzeptu hori hezkuntzaren testuingurura egokitzen saiatuko gara. Gai interesgarria da, eremu horretako ahalegin eta ekimenak oso berriak baitira. Eskolan kontzeptu horri zein esanahi eman dakiokeen aztertuko dugu, gaia nola bideratu behar den, curriculumari dagokionez nola landu behar den, eta abar. Eginkizun hori ere eginkizun ekintzailea da, sormen eta iraunkortasun handia eskatzen duen zeregin berriari ekitea eskatzen baitu.

8.2.-Ekintzailetzaren kontzeptua enpresa-ikuspegitik begiratuta


Ekintzailetza kontzeptu hobeto ulertze aldera, lehenik enpresarekin eta ekonomia-eremuarekin loturiko jatorrizko kontzeptua deskribatuko dugu. “Ekintzaile” esaten diegu enpresa-ekimen nabarmena dutenei. Harluxet hiztegi entziklopedikoan honela definitzen da "ekin" aditza: "Halako lehiaz hasi; egiteko bati lehiaz lotu, lehiatsu jardun edo saiatu”. Hortaz, jatorrizko esanahiari lotuz gero, ekintzailea da bere negozioa sortzen duena, ideia originaletan oinarrituta edo lan-bizitzan izandako aukerak baliatuta. 


Europako Parlamentuak (Eurydice, 2005) honela definitzen du enpresa-espiritua: “Ideiak ekintza bihurtzeko trebetasuna. Sormenarekin, berrikuntzarekin eta arriskuak nork bere gain hartzearekin loturik dago, baita proiektuak planifikatu eta kudeatzeko trebetasunarekin ere, betiere helburuak betetzeko asmoz”. 


Portaera ekintzaileen ezaugarri garrantzitsuenak aipatuko ditugu jarraian:

-Egoera konplexu, zail eta korapilotsuak nork bere gain hartzea eta konpontzea dakar.

-Arriskua jokabide ekintzailearen barruan hartuta dago. Egoera arriskutsuen aurrean modu eraginkorrean jokatzea ekintzaileen ohiko konpetentzia da.

-Plan edo proiektu bat abiarazi eta garatzearekin loturik dago.





20. taula.-Enpresa-proiektuak sortzea.


Asko idatzi da ekintzaileen nortasunaren ezaugarriei buruz. Baina ikerketa-ildo hori alde batera geratu da, izan ere, horrelako profesionalen trebetasun eta gaitasunak hamaika izan baitaitezke, mugagabeak. Zaila da ekintzaileen ezaugarriak zeintzuk diren zehaztea, profilak aldatu egiten baitira testuinguruaren eta kulturaren arabera. Kultura anglosaxoian eta asiarrean, esaterako, negozio edo enpresa-proiekturen bati ekiteko garaian ez dute berdin jokatzen. Herrialde bakoitzeko balioak, filosofia eta ohiturak askotarikoak dira eta eragin nabarmena dute proiektuei ekiteko garaian. Kontingentziaren teoriari esker (Blanchard, 1987), frogatua geratu zen testuinguruak eragin handia duela profesionalen eta erakundeetako buruen jokabidean. Taula honetan ezaugarri horietako batzuk bildu ditugu:

	EKINTZAILEEN ZENBAIT EZAUGARRI

	-Motibazioa.

-Ekimena.

-Nork bere burua zuzentzea.
-Inkonformismoa.

-Hobetzeko eta aldatzeko gaitasuna.

-Etengabeko perfekzionamendua.

-Energia.

-Bitartekotza.

-Asertibitatea.

-Etorkizunerako ikuspegia.

-Prestakuntza eta konpetentzia.

-Sormena.

-Nork bere buruarengan segurtasuna.

-Aukerak atzemateko gaitasuna.

-Leialtasuna.

-Komunikazioa, iraunkortasuna.


	-Harremanetarako gaitasuna.

-Nork bere buruari asko eskatzea.

-Konpromisoa.

-Arriskuak kontrolatzeko joera.

-Leialtasuna.

-Malgutasuna.

-Intuizioa.

-Lankidetza.

-Arazoak konpontzea.

-Borondate-indarra.

-Kontzentratzeko gaitasuna.

-Baliabideak bilatzea.

-Autokontzeptu orekatua.

-Motibatzeko gaitasuna.

-Erantzukizuna.

-Enpatia.


21. taula.- Ekintzaileen zenbait ezaugarri.
Ekintzailea originala eta sortzailea baino gehiago izaten da. Ohiko moduan, prestakuntza eta trebakuntza handikoak izaten dira, zailtasun-maila handiko egoerak gainditzeko trebetasun handia dutela. Prozesu ekintzaileei aurre egiteko balio handiko konpetentziak eta jarrerak ezinbestekoak dira; hala nola, egoerak aztertzen eta diagnostikatzen jakitea, arazoak konpontzea modu originalean, erabakiak hartzea, informazio eta jakintzak kudeatzea, arrakastak hobetzeko eta perfekzionatzeko ikasgaitzat hartzea, bizi osoko prestakuntzarako jarrera irekia izatea, eta abar. Argi dago horrelako jendeak sormen eta ekimen handia ez ezik, prestakuntza tekniko sendoa ere baduela, egoera zail, konplexu eta ezegonkorren aurrean erabakiak hartzea eta erantzutea ahalbidetzen duten jarrerei eutsita.


Dena dela, enpresa-munduko eskuliburuetan ekonomiarekin loturiko gaiak azpimarratzen dituzte: enpresa-plana planifikatzea, enpresa-proiektua, marketing-plana, kudeaketarako trebetasunak, aurrekontu ekonomikoak, etab. Baina zentzugabekeria litzateke horrelako kontzeptu espezifikoak lehen hezkuntzan txertatzea. Kontzeptu horiek derrigorrezko hezkuntzan sartu beharko balira, ziurrenik derrigorrezko bigarren hezkuntzan kokatu beharko lirateke.


Azken urteotan indarra hartzen ari den beste kontzeptu bat: “barne-ekintzailea”. Barne-ekintzaileak bere lankideen espiritu ekintzailea indartzen du. Erakundearen barruan ekintzaile-gaitasuna sorrarazten duen profesionala da. Enpresa antolatzen duena, erakundean bertan ekintzaile izaten irakatsi eta ekintzailetza sustatzeko asmoz. Erakundearen barruan ekintzailetza garatzeko prozesuak eta prestakuntza-prozesuak gidatzeko modua da.

8.3.-Kultura ekintzailearen premia 


Lehen ere esan dugunez, Europar Batasuna AEBekin eta Japoniarekin alderatzen hasi zenean sortu zen ekintzailetzaren inguruko interesa. Bi herrialde horien potentzial ekintzailea gurea baino askoz handiagoa da gaur egun. Datuak eta informazioak oso bestelakoak dira, baina adituak bat datoz honako honetan: herrialde horietako profesionalek joera handiagoa dute beren kabuz lan egiteko, beren enpresak sortzeko eta etorkizunak dakarren ziurgabetasunari ekimen handiagoz aurre egiteko.


Oro har, Estatuko datuek berretsi egiten dute ekintzailetzaren indar txiki hori. Goi-mailako zikloetako ikasleek eta profesionalek nahiago dute sektore publikoan edo besteren konturako enpresa batean lan egin, bakoitzak bere enpresa-proiektua sortzea baino. Hori dela-eta, oso garrantzitsua da horrelako ekimenak sustatzea eta horren inguruko prestakuntza ematea Estatuan, eta are gehiago, kontuan izaten badugu aurreikuspenen arabera funtzionarioen kontratazioa murriztu egingo dela eta enpleguaren segurtasuna eta egonkortasuna kolokan jarriko dela. Etorkizuneko langileen artean, lan-aldaketak ohiko kontua izango dira (eta dira orain ere), eta horren ondorioz, ziurgabetasun-egoerak sortuko dira, baina lasaitasunez, modu burutsuan eta ekimenaren bidez aurre egin beharko zaie.


Ez dugu ahaztu behar Estatuan enpresen % 99 50 langiletik beherakoak direla. Enpresa handiak oso gutxi dira. Hezkuntza-sisteman prestatzen ari diren herritarren etorkizuna horrelako enpresetan egongo da. Horrek esan nahi du bestelako ezaugarriak dituzten enpresekin (nazionalak edo nazioartekoak) lehiatu behar izango dela. Lehiakortasuna areagotzen ari da, eta horren eraginez, ingurune hain konplexuan "bizirauteko" ikasleek prestakuntza behar dute; hain zuzen ere, egoera ekonomikora egokitzeko eta egoera horrek eragindako aukera eta arazoei aurre egiteko aukera bermatzeko konpetentziak emango dizkien prestakuntza.


Munduan, esparru- eta paradigma-aldaketa bortitza pairatzen ari garela esan dezakegu. Ekonomiaren, gizartearen eta kulturaren arloko harremanak mundu-mailako bihurtu dira. Globalizazioari esker, jokalekua askoz ere handiagoa da eta hamaika aukera eskaintzen ditu, baina aldi berean, segurtasun eza ere oso handia da. Ikasleei jokaleku global horretan bizitzen jakiteko prestakuntza ematea oso garrantzitsua da herrialde guztientzat.


Azken batean, ekintzailetza kultura jakin bat da, lan-eremuan eta, oro har, bizitzan jokatzeko modu jakin bat; ziurgabetasun eta konplexutasun handiko egoerei ekimenez, sormenez eta baikortasunez aurre egiteko jarrerak hartzea eta horretarako konpetentziak garatzea dakarren modua, alegia.

2001. urtean, Europako Kontseiluak nabarmendu zuen ekonomia erabat aldatu behar zela enplegu gehiago sortzeko. Europako Batzordeak garatutako ekimenen artean, “Espiritu enpresariala Europan” (2003) Liburu Berdearen aurkezpena aipa dezakegu; liburu horretan enplegua sortzearekin loturiko gaiak garatzen dira, enpresa-sustapenean emakumeak betetzen duen egitekoa, edo eremu behartsuenetan eta gizartetik baztertuta geratzen arriskuan dauden taldeetan ekintzaileak dinamizatzea. Ekintzailetza edo enpresa-espiritua honela definitzen da dokumentu horretan: “jarduera ekonomiko bat sortzeko jarrera eta prozesua, arriskuak bere gain hartuz, eta sormena eta berrikuntza kudeaketa sendoarekin uztartuta, dela erakunde berri batean, dela lehendik baden batean”.

Neurri handi batean, enpresa-sorkuntza jendearen prestakuntzaren mende dago. Espiritu ekintzailea sustatzeko, teknikoki eta jarrera-aldetik behar bezala prestatua egon behar da. Gazteek laguntza eta prestakuntza behar dute erronka berriei aurre egiteko, etorkizunari aurre egiteko. Horretarako, hezkuntza-sistemak berebiziko garrantzia du. Izan ere, gazteei erronka berriak gainditzeko gaitasuna eman behar dien zerbitzua da. Bizitzari ekiteko, oztopo eta eragozpenak gainditzeko eta aukerak sortzeko beharrezkoak diren konpetentziak derrigorrezko irakaskuntzan lantzen hasi behar dira. Hori baita gako-etapa. Ekintzailetzarekin loturiko jarrerek eta konpetentzia teknikoek derrigorrezko irakaskuntzan izan behar dute prestakuntzagai.

“Best Procedure. Projet on Education and Training for Entrepreneurship” Programan (Eurydice, 2005) Europako ekimen interesgarriak jasotzen dira; hain zuzen ere, ekintzailetzarako prestakuntzarekin loturik, oinarrizko irakaskuntzatik goi-mailako irakaskuntzara bitarte, hezkuntza-sisteman biltzen diren ekimen interesgarriak. Programa horri esker, lehen eta bigarren hezkuntzako ekintzailearen inguruko esperientziak ezagutu ditugu, ekintzailetzarako prestatzaileen prestakuntzaren berri izan dugu, erakundeen artean lankidetza izan da, eta unibertsitateko katedrak sortu dira. 


Ekintzailetza sustatzeko garaian atzemandako arazo eta gabeziei dagokienez, hona hemen identifikatu ditugunak:

-Derrigorrezko hezkuntzan esperientzia horiek isolatuak izan dira. Ikastetxeetako curriculum-proiektuetan guztiz txertatu gabeko ekimenak dira, curriculumaren muin nagusiarekin loturarik ez dutenak.

-Horrelako programetan egindako aurrerapenak ebaluatzeko adierazlerik ez dago. Ebaluazioa urria eta mugatua da, informazioa falta delako.

-Ezarritako programak ikastetxeek beren kabuz txertatutakoak dira, erakundeen arteko lankidetza-sarerik osatu gabe.

-Lanbide Heziketan, ekintzaile-gaikuntza ez dago oso sendotua, eta goi-mailako hezkuntzan soilik hainbat karreratara mugatzen da: ekonomia- eta enpresa-zientzien karrera, esaterako.

-Ekintzailetza sustatzeko erakundeen eta ikastetxeen arteko harremanak estutzen ari dira.

-Horrelako ekimen eta programak sustatzeko finantziazio pribatua txikia da Europan, oraindik ere.


Programen sentsibilizazioa eta kalitatea hobetzeko, ezinbestekoa da sare komunitario iraunkorrak sortzea erakundeen artean eta aditu-elkarteen artean; ezinbestekoa da, halaber, prestatzaileen prestakuntzarako inbertsioak egitea, nazioarteko programak sustatzea, ekimen horiek sendotzeko eskualdeko edo autonomiako egiturak sortzea, programak egokitu eta hobetzeko pizgarriak ematea, eta abar.

Ekintzailetza sustatzeko ekimenen artean, Europako Batzordeak eta Eurocities-ek abiarazitako “European Day of the Entrepeneur” (EDE) aipa dezakegu. EDE ekimenaren bidez proiektuak sustatzen dira, negozio berriak bultzatzea, enplegua indarberritzea, sare-funtzionamendua… helburu duten proiektuak. Ekimen horrek tokiko mailako ekintzailetza sustatzen du, enpresa berriek eta enplegu berriak sortzearren. Hona hemen ekimen horren oinarriak: 

-Europan gertakizun ekintzaile ugari sustatzea.

-Tokiko garapena eta erakundearteko komunikazioa bultzatzea.

-Sarean jarduteko jarduera eta praktika onen ereduak ematea (CEPES, 2004:50). 


Datozen urteotan, hain justu 2007-2013 aldian, ekintzailetzaren gaineko ekimenek goraldia izango dute. Lisboako erabakiak (2000) indartzeko asmoz, Europar Batasuneko politiken lehentasunezko premiatzat hartu dituzte honako hauek: ekintzailetza sustatzea, berrikuntza eta jakintzaren ekonomia areagotzea, enplegu gehiago eta hobeak sortzea, eta herrialde guztietan zerbitzu-eskaintza eta bizi-kalitatea hobetzea. Europar Batasuneko egiturazko fondoak Europar Konbergentziaren, lehiakortasunaren, enpleguaren eta lurralde-lankidetzaren inguruko ekimenak garatzera bideratuko dira.


Ikus dezagunez, Europan gero eta ekimen gehiago garatzen ari dira gai horrekin lotuta, nahiz eta jarduera horiek oraindik ez diren behar bezain taxuzko eta sendoak.

8.4.-Ekitea euskal gizartean


Nazioarteko aditu talde bat Euskadiko ekintzailetzaren egoera aztertzen ari da azken bi urteotan. Euskadin ezarri den proiektua (Global Entreoreneurship Monitor) 43 herrialdetan garatzen ari da 1997. urtetik; AEBetako Babson College eta Ingalaterrako London Business School dira proiektu horren sortzaileak. Datuak urtero aztertzen dira herrialdeka, eta Espainiako Estatuaren kasuan, baita Autonomia Erkidegoka ere. Hain justu, Estatuko hamar Autonomia Erkidego ari dira parte hartzen: Andaluzia, Kanariak, Gaztela-Leon, Katalunia, Extremadura, Galizia, Madril, Valentziako Autonomia Erkidegoa, Euskadi eta Nafarroa

Oro har, Europan Euskal Herriak maila ona du, sare ekintzaile sendo eta iraunkorra duelako. Txostenaren ondorioak laburbilduta, Euskadiri buruz honako hau esan dezakegu:

-Euskadiko jarduera ekintzailea eta enpresa-dinamika nazioartean: Euskal Autonomia Erkidegoko biztanleria helduaren % 5,4 sortzen ari diren enpresen kudeaketarekin loturik eta horretan sarturik dago. Maila hori igo egin do 2004koarekin alderatuz gero (% 5,29) eta Europako herrialdeen antzeko mailan dago.

-Euskadin sortzen ari diren enpresekin lotura duten helduen proportzioa handia da, EBko bigarrena, alegia, Irlandaren atzetik. Horretaz gain, azken bi urteotan oso jende gutxik utzi dio negozioari. Enpresa ixteko arrazoiak honako hauek dira: lehiakortasun handia, finantziazio falta, erretiroak, bezerorik eza eta beste lan bat bilatu izana.

-Sendotutako enpresekin loturiko helduen proportzioa handia da, Estatuko bigarren postuan eta EBko hirugarrenean baitago.

-Aukera suertatu zaielako ekintzaileen proportzioa handiagoa da premiak bultzatutako ekintzaileena baino. Bestela esateko, gehiago dira enpresak sortzen dituztenak hobetzeko aukera ikusten dutelako (% 84), premia larriagatik edo bizitzeko beste aukerarik ez dutelako egiten dutenak baino (% 16).

-Ekintzailearen profila honako hau da: 35-45 urtekoa, gizonezkoa, 600-1200 euroko errentarekin, hirigunetan bizi da eta zerbitzu-enpresa sortzen du.

-Enpresa sortzeko fasean dauden emakumeen proportzioa % 3,95 da eta EBko goiko postuetan dago, Espainiaren, Finlandiaren eta Irlandaren azpitik.

-Enpresak sortzeko aholkularitza dagokion Autonomia Erkidegoko Sailburutzak ematen du.

-Enpresa berriek ez dute kanporako ikuspegi askorik; produktu eta zerbitzu gutxi esportatzen dituzte.

-EAEn ekintzaile izateko aukerak interesgarriak dira, antza, nahiz eta ekintzaileen prestakuntza-maila ertain-txikia den. Adituek ez diote garrantzi handirik ematen ekintzaileen prestakuntzari.

-Enpresa bat sortzeak izen ona eta ospea dakar.

-Ekintzaile izateko eragozpenen artean, kulturaren eta gizartearen arloko arauak, finantza-laguntza, gobernuaren programak, eta hezkuntza eta prestakuntza daude.

-Barne-ekintzaileren eragina sendotzen ari dela dirudi; izan ere, enpresaburuek diotenez, langileek erraztasun handiagoz egiten diete aurre erronkei eta enpresaren hazkundeari begiratzen diote.


Oro har, esan dezakegu jarduera ekintzailea gorantz doala Euskal Herriak eta sortutako eta sendotutako enpresa berrien proportzioa eusten ari dela aurreko urteetako goranzko joerari.

8.5.-Ekintzailetzaren gakoa: prestakuntza espezifikoa eta jarrerak

Askotan gertatu da eskolan emaitza ez oso deigarriak izan dituzten ikasleek enpresa-eremuan arrakasta handia lortzea. Emaitza akademikoari erreparatuta ezin dugu aurreratu zein izango den jendearen lanbide-ibilbidea. Horretaz gain, autoenpleguari esker beste hainbat kualitate balioesten hasi gara; kualitate horiek ez dute lotura handirik emaitza akademikoarekin (adibidez, ekintzaile izateko jarrerak) eta horregatik, hezkuntza-sisteman ez dira aintzat hartzen. Jakintza kontzeptualez eta prozedurazkoez gain, jarrerak garrantzi handia hartzen ari dira, baita emozioekin loturiko gauza guztiak ere. Ekintzaileek prestakuntza jaso behar dute, baina ez jakintza teorikoari dagokion prestakuntza soilik; lan-eremuan behar bezala txertatzeko lagungarri diren jarrera eta portaerak (izaten jakitea) eta lan-esperientzia ere beharrezkoak dira. 

Ikasle eta profesionalen prestakuntzak lan-merkatuaren egoera zehatz-mehatz ezagutzeko balio behar du, baita enplegagarritasun-maila hobetzeko ere. Enpresek honako hauek balioesten dituzte: goi-mailako ikasketekin edo lanbide-heziketarekin loturiko jakintzak, hizkuntzak, beteko den lanpostuaren antzeko eremuetako lanbide-esperientzia, teknologia berriekin loturiko jakintzak, espezializazioko ikasketak (graduondokoak, masterrak…), autoperfekziorako eta hobekuntzarako joera, malgutasuna eta egoera ezberdinetara egokitzea, eta talde-lanarekin loturiko jarrerak.

	Ekintzailetza kultura bat da eta euskal gizartearen sektore guztietan errotu behar du.



Ekintzailetzarekin loturiko jarrerek hezitzaileen lan sistematikoa eskatzen dute. Ikasleei prestakuntza eman behar zaie enplegagarritasun-aukerak hobetze aldera. Aurreko orrialdeetan esan dugunari jarraiki, lan-merkatuaren aukera eta paraden berri izatea ezinbestekoa da ekintzailetzaren aldeko mugimenduak sorrarazteko. 

Antolamenduari dagokionez, produkzio-prozesuen etengabeko hobekuntzarako honako hauek behar dira: organigrama eta egitura malguak, piramidal eta hierarkizatuak izan gabe, enpresa-proiektuaren balioekiko konpromisoa eta leialtasuna, lanpostuen arteko txandakatzea, talde-lana, bezeroari begira egotea, langileen parte-hartzea, eta sormena eta komunikazioa bultzatzea barnean nahiz kanpoan.

Emozioekin eta jarrerekin loturiko gaitasunen inguruko prestakuntzak berebiziko garrantzia du enpresentzat. Hezkuntza-sistemak ez du behar adina eragiten alderdi horietan, eta ez ditu ebaluatzen ikasleek eremu horretan izandako lorpenak. Etorkizuneko profesionalen prestakuntzan kontuan izan beharreko jarrerak dira honako hauek: norberaren eta lanbide-arloko autoestimuarekin loturiko gaitasunak, autoezagutza, autokontrola, enpatia, lorpenerako motibazioa, gizarte-trebetasunak, asertibitatea, proaktibitatea, sormena, egokitzeko ahalmena, eta abar. Giza baliabideak gaituak izatea da enpresen elementu  nagusia.

Gómez, J.-ren (2006:23) arabera, Espainiako Estatuko enpresek ikasle mota jakin bat eskatzen dute; hain zuzen ere, honako konpetentzia hauen inguruko prestakuntza jaso duten ikasleak:

	ENPRESEK ESKATUTAKO GAITASUN ETA KONPETENTZIAK

	A.-Prestakuntza akademikoa eta lan-arlokoa:

-Hizkuntzak jakitea.

-Lan-esperientzia.

-Espediente akademikoa.

B.-Gizarte-trebetasunak:

-Komunikazioa.

-Lidergoa.

C.-Laneko trebetasunak:

-Talde-lana.

-Enpresa-etorkizuna bilatzea.

-Hobetzeko gaitasuna.

-Etengabeko prestakuntzarekiko interesa.

-Konpromisoa eta dedikazioa.

-Emaitzetara bideratzea.

-Bezeroengana bideratzea.

-Mugigarritasun geografikoa.

-Bikaintasuna bilatzea.

-Hobetzeko gaitasuna.

-Enpresa-kultura bere gain hartzea.

-Profesionaltasuna eta konfidentzialtasuna.

D.-Trebetasun pertsonalak:

-Malgutasuna.

-Erantzukizunak bere gain hartzea eta autonomia.

-Sormena eta berritzeko gaitasuna.

-Dinamismoa eta ekimena.

-Ingurumenarekiko kontzientzia.

-Sakrifizio-espiritua.




22. taula.-Enpresek langileei eskatzen dizkieten konpetentzia eta jarrerak.


Trebetasun eta jarrera horiek balio erantsia ematen diote enpresari eta, hortaz, langileen enplegagarritasuna hobetzen dute. Enpresa-erakundearekin loturiko balioetan oinarritutako prestakuntza izango da, ziurrenik, ikasle eta langileen gaikuntzarako erronka handietako bat. Frogatua dago jakintza teorikoa eta espediente akademiko bikaina izatea gaikuntzaren zati bat dela, ikasleen gaikuntza integralaren zati bat besterik ez. Gaikuntzaren etorkizuneko erronka handietako bat honako hau izango da: bizitzarako jarrera eta trebetasunen irakaskuntza eta ebaluazioa bultzatzeko didaktika eta estrategiak diseinatzea. Pedagogiaren bidez, testuinguru espezifikoetan aplikatzeko kontzeptu eta prozedurak prestatu behar dira, baina ez hori bakarrik. Izan ere, gure herriko prestakuntza-sistema arautuak eta langileen etengabeko prestakuntzak badute konpondu gabeko arazo bat: jarrerak.


Taula honetan, ekintzailetzarekin loturiko zenbait jarrera azalduko ditugu:
	EKINTZAILETZAREKIN LOTURIKO JARRERAK EUSKAL HERRIRAKO CURRICULUMEAN

	-Bizi-kalitatearekiko sentsibilitatea.
-Bizikidetza-arauak onartzea, modu kritikoan eta hausnartuz.
-Prebentzioarekin eta osasunarekin loturiko ohiturak indartzea.
-Natura eta ingurumena errespetatu eta hobetzea.
-Lankidetzarekin eta talde-lanarekin loturiko jokabideak.
-Gizartea eta gizartea osatzen duten pertsonen aniztasuna bere egitea.
-Gizartearen, ekonomiaren eta kulturaren arloko errealitatea ezagutu eta ulertzeko jakin-nahia izatea, eta beste aukerak bilatzeko garaian sormena bultzatzea. 

-Ongi egindako lana gustuko izatea, ahalegina sustatzea eta norbera hobetzea.
-Etengabeko hobekuntzaren kulturarekiko sentsibilizazioa.
-Besteen arazo eta eragozpenekiko elkartasuna eta horiek ulertzea, eta besteen arrakastak onartzea.
-Gai komunitario eta sozialetan modu aktiboan eta irekian parte hartzea.
-Hartutako konpromisoekiko erantzukizuna, iraunkortasuna eta interesa.
-Entzuteko gaitasuna eta enpatia.
-Justizia sozialaren zentzua izatea.
-Nork bere buruarengan segurtasuna izatea eta autoestimua indartzea.
-Bestelako bizimodu, sinesmen eta sentsibilitateak errespetatzea.
-Arazo eta egoera konplexuei aurre egiteko ekimena eta gaitasuna.
-Laguntza morala, ideiak, baliabideak eta materialak eskuzabal eta muxutruk ematea. 

-Oreka emozionala, emozioak heztea eta frustrazioekiko erresistentzia izatea.
-Helburu pertsonalak zorrotz eta modu sistematikoan planifikatzea.
-Arazo eta zailtasunen aurrean ekimen-gaitasuna izatea.
-Lorpenetarako motibazioa.
-Laneko eta aisialdiko jardueretan erantzukizuna.
-Lagun-harremanak sustatzea, lagunak izatea.
-Nork bere burua onartzea, baita bestek ere. Autokontzeptua.
-Gatazkak hitz eginez eta modu baketsuan konpontzea.
-Besteen kritikak ulertu eta errespetuz onartzea.
-Kideei kritika neurtuak eta zuzenak egitea.
-Nork bere ideiak lantzea, irizpide eta balio jakinetan oinarrituta arrazoitzea.
-Laguntza, orientazioa eta babesa eman eta eskatzeko joera.
-Modu aktiboan entzutea, ulertzea eta enpatia.
-Erantzukizunak bere gain hartzea jarduera guztietan.
-Testuinguru ezberdinetara egokitzea, malgua, irekia eta tolerantea izatea.
-Kortesiazko adierazpenak indartzea (agurrak, esker onak...)
-Jendearekiko eta konpromisoekiko zintzotasuna, egiatasuna eta leialtasuna sustatzea.
-Kideen artean errespetuzko harremanak izatea, berdintasunean oinarrituta (hezkidetza).
-Estereotipoak gainditzea.



23. taula.-Euskal Herrirako Curriculumean ekintzailetzarekin loturiko jarrerak.
8.6.-DBHn ekintzailetza bultzatzeko landu daitezkeen gaiak eta konpetentziak


Labur-labur azalduko ditugu DBHn garatu daitezkeen zenbait gai, ikasleen artean ekintzailetza sustatze aldera.

	DBHn GARATU DAITEZKEEN GAIAK

	-Lanbideak.
	-Enplegu-eskaintzak aztertzea.

	-Laneko elkarrizketak.
	-Langileen aukeraketa.

	-Laneko kontratuak eta baldintzak.
	-Lan-eskaerak.

	-Lan-eskaintzak.
	-Curriculum vitaea, ziurtagiriak.

	-Konpetentzia pertsonalak.
	-Laneko atsedenaldiak.

	-Laneko prozesuak.
	-Laneko materialen aurreikuspenak.

	-Lankideari laguntzea eta orientazioa ematea.
	-Laneko arauak.

	-Denbora kudeatzea.
	-Laneko errendimendua.

	-Laneko egutegia eta ordutegiak.
	-Lanera ez joatea, bajak, baimenak, justifikanteak.

	-Zereginean kontzentratzea.
	-Bizikidetza eta gatazkak.

	-Epeak betetzea
	-Taldeko lana eta koordinazioa.

	-Etengabeko hobekuntza eta aldaketaren aldeko jarrera.
	-Komunikazioa eta entzutea.

	-Materialak eta guneak zaintzea.
	-Estresa eta erlaxazioa.

	-Zintzotasuna eta proiektuarekiko leialtasuna.
	-Arazoak konpontzea.

	-Laneko segurtasuna. Lan-osasuna.
	-Sormena.

	-Erantzukizuna.
	-Autoestimu profesionala.

	-Iraunkortasuna.
	-Lidergoa eta nork bere burua zuzentzea.

	-Arriskua.
	-Lorpenerako motibazioa.

	-Erabakiak hartzea.
	-Etengabeko prestakuntza.

	-Ikasten ikastea.
	-Enpresa-plana.

	-Zereginak besteren esku uztea.
	-Profilak eta konpetentziak.

	-Laneko bilerak.
	-Antolamendua, organigrama, eginkizunak, zereginak.

	-Bulegoak antolatzea.
	-Negoziazioa, bitartekotza.

	-Kritika eraikitzailea.
	-Marketinga

	-Enpresak sortzea.
	-Prezioa.

	-Lehiakortasuna.
	-Hornidurak.

	-Ekologia, kutsadura.
	-Garapen iraunkorra.

	-Langileen eskubideak.
	-Enpresaren kultura eta balioak.

	-Ingurunearen eta eskaintzen dituen aukeren berri izatea.
	-Kalitatea kudeatzea.

	-Zereginak koordinatzea.
	-Parte-hartzea eta inplikazioa.


24. taula.-DBHn ekintzailetza lantzeko balio dezaketen gaiak.

Jarraian, derrigorrezko hezkuntzaren (lehen hezkuntza eta DBH) curriculumeko curriculum-arloetan ekintzailetza indartzeko prozedura eta jarraibide nagusiak irudikatuko ditugu, taula bidez:

MATEMATIKA ARLOA

LEHEN HEZKUNTZA                                                                                   DERRIGORREZKO BIGARREN HEZKUNTZA


25. taula.-Ekintzailetza Matematika-arloan.

NATUR ZIENTZIEN ARLOA

DERRIGORREZKO BIGARREN HEZKUNTZA                                            DERRIGORREZKO BIGARREN HEZKUNTZA


26. taula.-Ekintzailetza Natur Zientzien arloan.

ARLOA: INGURUNEAREN EZAGUERA                                                   GEOGRAFIA ETA HISTORIA 
LEHEN HEZKUNTZA                                                                                   DERRIGORREZKO BIGARREN HEZKUNTZA


27. taula.-Ekintzailetza Ingurunearen Ezaguera arloan.

HIZKUNTZEN ARLOA

LEHEN HEZKUNTZA                                                                             DERRIGORREZKO BIGARREN HEZKUNTZA


28. taula.-Ekintzailetza Hizkuntza-arloan.

ARLOA: GORPUTZ HEZKUNTZA 

LEHEN HEZKUNTZA







DERRIGORREZKO BIGARREN HEZKUNTZA

29. taula.-Ekintzailetza Gorpuz Hezkuntzaren arloan.

ARLOA: TEKNOLOGIA
DERRIGORREZKO BIGARREN HEZKUNTZA                                           DERRIGORREZKO BIGARREN HEZKUNTZA

30. taula.-Ekintzailetza Teknologiaren arloan.

ARLOA: HERRITARTASUNERAKO HEZKUNTZA                              ORIENTAZIOA ETA TUTORETZA
DERRIGORREZKO BIGARREN HEZKUNTZA                                           DERRIGORREZKO BIGARREN HEZKUNTZA

31. taula.-Ekintzailetza Herritartasunerako Hezkuntzaren, eta Orientazioa eta Tutoretzaren arloetan.

ARLOA: ADIERAZPEN PLASTIKOA
LEHEN HEZKUNTZA







DERRIGORREZKO BIGARREN HEZKUNTZA

32. taula.-Ekintzailetza Adierazpen plastikoaren arloan.

ARLOA: MUSIKA ADIERAZPENA
LEHEN HEZKUNTZA







DERRIGORREZKO BIGARREN HEZKUNTZA

33. taula.-Ekintzailetza Musika Adierazpenaren arloan.
9.-EKINTZAILETZAREKIN LOTURIKO PROGRAMAK EZARTZEKO ZENBAIT ORIENTABIDE, ANTOLAKETARI ETA DIDAKTIKARI BURUZKOAK


Zalantzarik gabe, hezkuntza eta prestakuntzaren bidez kultura ekintzailea sustatu daiteke. Ekintza jarrera orokorra da, eguneroko bizitzan praktikan jarri beharreko jarrera. Horrek esan nahi du bizitzari aurre egiten zaiola prestakuntzaren eta etengabeko hobekuntzaren bidez, eta ekimena eta sormena baliatuta. Gaur edo bihar, ikasle guztiek behar izango dituzte noizbait egoera zail eta ezegonkorrei aurre egiteko konpetentziak.


Konpetentzia teknikoez gain (erabakiak hartzea, proiektuak planifikatzea, jakintzak kudeatzea, eta abar.), balioen eremuko prestakuntza ere ezinbestekoa da. Eguneroko bizitzan, ekintzaile batek jarrera jakin batzuk jarri behar izaten ditu praktikan; esate baterako, erantzukizuna, iraunkortasuna, etengabeko hobekuntza, autoperfekzioa, ilusioa, sistematiko izatea, harreman pertsonalak, jokabide zintzo eta leiala, eta abar.




34. taula.-Ekintzailetzarako prestakuntza.

Hori dela-eta, ekiten ikasteko eta, batik bat, bizitzen ikasteko ezinbestekoa da hezkuntza-sistemetan eta, hain justu, derrigorrezko hezkuntzan horrelako konpetentziak txertatzea. Ikasleak gizartean txertatzeko ematen dugu prestakuntza. Hezkuntzaren profesionalek erabakiak hartu behar izaten dituzte helburu hori lortzeko beharrezkoak diren trebetasunen inguruan. Helburu generiko hori beste bi helburu oso garrantzitsutan bana daiteke: eremu ekonomikoan (enpleguan) parte hartzeko prestatzea, eta nortasuna erabat garatzeko eta gizarteratzeko heztea (gizarte-arloko parte-hartzea). Bizitzen ikasteko hezten dugu. Laneratzea gure bizitzaren alderdi bat baino ez da (oso oso garrantzitsua den arren).


Bi helburu horiek lortzeko, esan gabe doa derrigorrezko irakaskuntza abiapuntu egokia izan daitekeela. Jarreren irakaskuntza oso gutxietsia dago hezkuntza-sisteman, baita gizarteko zenbait sektoreren aldetik ere, baina prestakuntzaren alderdi funtsezko batean protagonismoa hartzen ari da: bizitzari aurre egiten ikastea.


Enpresaburuek lehen langile konformistak bilatzen zituzten, baina orain enplegatu ekimendunak nahiago dituzte, ideiak proposatzen dituztenak enpresaren egiturak aldatzen lagunduz, erakundearen oreka eta statu quo-a aldatuko dituen jakintza sortzen dutenak. Aldaketa hori gertatzeko, eskolan jakintza teknikoak ikastearekin soilik ez da aski. Derrigorrezko hezkuntzan ez dira asko garatzen curriculumaren alderdi hauek: balioen iraultza, balioen irakaskuntzaren planifikazio zehatza, balioen ikaskuntza hobetzeko lagungarri diren didaktika espezifikoak bilatzea, eta ikaskuntza horren emaitzak modu sistematikoan ebaluatzea. Oinarrizko hezkuntzan, diziplinarteko proiektuek, proiektu globalizatuek eta zeharkako arloek izan duten “porrota” ikusita, gure eguneroko jardunaren nondik norakoen gainean hausnarketa egin beharko genuke. 


Espiritu ekintzailea bi ikuspuntu oso ezberdinetatik azter daiteke:

-Kontzeptu generikoenaren helburua hezkuntza izango da; hain zuzen ere, gizarte honetan, bizitzari ekiteko garapen pertsonalarekin loturiko jarreretan eta gaitasunetan oinarritutako hezkuntza. 

-Kontzeptu espezifikoagoa, aldiz, enpresa-mundua ezagutzera bideratzen da; hots, lan-harremanak, proiektuak sortzea, eta azken batean, ekonomiaren eremu hori ezagutzen hastea lortu nahi da.

Espiritu ekintzailearen garrantzia nabarmentzen dute EBko Estatuek, eta horretarako ematen dituzten arrazoiak bi ardatz nagusitan pilatzen dira: hazkunde ekonomikoa, hau da, enpresen lehiakortasuna indartzea; eta bizi-proiektu espezifikoei ekiteko ezinbestekoak diren jarrerak garatzea. Bi ikuspegi horiek ikasleen garapen-fase ezberdinetan landu behar dira. Alderdi generikoena (jarrerekin loturik dagoena) Lehen Hezkuntzan eta bigarren fasea (enpresa-eremuarekin zerikusi handiagoa duena) derrigorrezko bigarren hezkuntzan edo derrigorrezkoaren ondokoan lantzea komeni da.

9.1.-Curriculuma eta konpetentziak

Gaur egungo gizartea ziurgabetasunaren bidetik dabil, ziurtasuna utopia den bidetik, eta planteamendu zientifiko, ekonomiko, kultural edo etiko-filosofikoak behin-behinekoak dira. Gure gizartea etengabe aldatzen ari da, eta oso-oso lehiakorra da. Jardunerako testuinguru konplexu hori ikusita, ikasleak horrelako gizarte batean guztiz txertatzeko prestatu behar ditu hezkuntza-sistemak. 
Ikasleek garatutako trebetasunek bat etorri behar dute lehen aipatutako ezaugarri eta egoera horiekin. Derrigorrezko hezkuntzan, Euskal Herrirako Curriculumaren arabera, ekiten ikasteko landu beharreko konpetentzia generiko garrantzitsuenak honako hauek dira: 
A-Norberaren, familiako, eskolako eta gizarte-arloko egoerak aztertu eta horien diagnostikoa egitea, planteamenduen ziurgabetasuna eta behin-behinekotasuna modu positibo eta eraikitzailean balioesteko. Gizartearen ezein eremutan (ekonomian, politikan, zientzian…) ez dago egonkortasun-egoerarik. Bizitzaren eremu guztietako segurtasun-eza, planteamenduen ahultasuna eta ikuspegien arteko kontraesanak hobetzeko eta aldaketa positiboak egiteko aukeratzat hartu behar dira, tentsioak eta urduritasuna eragin beharrean. Ikasleek onartu egin behar dute behin-behinekotasun eta ziurgabetasun hori gizartearen beraren ezaugarria dela, eta egoera horiek modu eraikitzailean gainditzeko moduko jarrera izan behar dute.

B-Esku-hartzeko plan pertsonalak diseinatu, gainbegiratu eta ebaluatzea, egoera anbiguoak gainditzeko. Egoera problematikoak modu sistematikoan, metodikoan eta sortzailean gainditzen jakin behar dute ikasleek. Horretarako, gure gizartean aurrera egiteko ezinbesteko konpetentzia da ekimen eta proiektuak planifikatzea (premiak identifikatzea, zereginak banatu eta ordenatzea, gainbegiratzea, denbora kudeatzea…), eskolako, familiako… zeregin eta eginbeharrak behar bezala burutzeko.

C-Testuinguru problematikoetan, ideia sortzaileak sortzeko ekimenak bilatu, esperimentatu eta adieraztea. Sormena eta ekimena konpetentzia egoki eta ezin hobeak dira ikuspegi berriak sorrarazteko. Egungo gizarteak ikuspegi originalak behar ditu, hezkuntzaren, gizartearen, politikaren eta kulturaren arloan sortzen diren arazoei beste ikuspegi eta esparru batetik begiratzeko planteamenduak. 















35. taula.-Ekiteko aktibatu behar diren gaitasunak.
D-Eskola-ibilbidean eta eguneroko bizitzan lanarekiko iraunkortasunaren aldeko jarrerak garatzea, nork bere burua hobetzeko gaitasuna indartu ahal izateko. Askotan, errealitatea modu sistematikoan eta etengabe aztertu ostean sortzen dira planteamendu sortzaileak. Asmatzaile eta zientzialari handiak dira horren adierazle. Neurri handi batean, originaltasunaren gakoa honako hau izaten da: prestakuntza-oinarri sendoa izatea eta lanean iraunkor eta temati aritzea. Gizartean sortzen diren gorabehera handiak direla-eta, aldaketetara etengabe egokitzea bilatzen duen prestakuntza eman behar da. Horregatik, zenbait egoeren aurrean, iraunkortasuna eta malgutasuna oso baliagarriak izan daitezke eguneroko bizitzan sortzen diren erronkei aurre egiteko. 
E-Norberaren zereginetarako kalitate-adierazleak definitu eta lortzea, ikasleak sentsibilizatzeko ongi egindako lanari dagokionez. Konpetentzia hori gizarteratzeko eremu guztietan (eskolan, familian, komunitatean, eta abar) lantzea komeni da. Hona hemen etengabeko hobekuntza eta norbanakoaren autoperfekzionamendua bultzatzeko jarrerak: prozesu eta emaitzekiko sentsibleak izatea eta ongi egindako lana balioestea; autoebaluazioa eta ebaluazio bateratua sustatzeko jarrerak hartzea; eskolako, gizarte-arloko eta laneko jarduerak gustuko izatea; optimizazioaren aldeko ohiturak hartzea; lankideen eta adituen adierazpen eta gomendioak ongi eta errespetuz hartzea; jarrera irekia izatea, eta abar.

F-Gaur egungo eta etorkizuneko gizartearen alderdiak aztertzea, bizi osoko eta etengabeko ikaskuntzaren aldeko jarrera positiboei eutsi eta horiek bultzatzeko. Goian aipatutako konpetentzia askoren jomuga jarrera positiboa da, etengabeko prestakuntzari dagokionez. Herrialde garatuetan, derrigorrezko eta derrigorrezkoaren ondoko irakaskuntzak ez du bermatzen ikasleak erabat txertatuko direla gizartearen eremu guztietan (lana lortzea, gizarteratzea…). Egoera horretan, herritarrek etengabe birziklatzeko eta etengabeko prestakuntzaren aldeko jarrerak eta ekimenak izan behar dituzte. Prestakuntza bizitzako etapa guztietarako fenomeno aberasgarritzat hartzea etorkizun hobearen eta bizi-kalitatea hobetzearen alde egitea da.


Bizi-kalitatearen kontzeptu hori izan behar dugu gogoan ekintzailetzaren inguruko gure hasierako planteamendua ulertzeko.

9.2.-Ekimen horiek eskolan ezartzeko garaian kontuan izan beharreko jardunak


Administrazioak eskolan ekintzailetza sustatzeko neurriak ezartzea nahi badugu, horrek ekimen berritzaileak eskatzen ditu. Lehenik, eskolaren, enpresen, zenbait erakunderen eta abarren artean esperientzia ezberdinak gauzatzea ahalbidetzeko lege-estaldura ezinbestekoa da. 

Ekintzailetzari berme osoz aurre egiteko, ikastetxearen/ingurunearen, hezkuntza-komunitatearen/gizartearen arteko edo bestela esateko, eskolaren eta enpresaren arteko esperientzia bateratuak antolatu behar dira, sektoreen arteko loturak eta lankidetza indartze aldera. Ikasleen gizarteratze-prozesuan baterako erantzukizunaren printzipioa lankidetzan gauzatzen da; hain zuzen ere, ikastetxearen eta ingurune hurbileko gizarte-erakundeen (Administrazaioak, enpresak, elkarteak, gizarte-kolektiboak…) arteko lankidetzan. Sektore ezberdinen arteko lankidetza estrategia positibotzat jotzen da ekintzailetzari eta norberaren garapen integralari bultzada emateko. Elkarrekiko lankidetza-estrategia hori lortzeko, ikastetxeak gehiago ireki behar du gizarte-komunitaterantz. 

Ekintzailetzarako prestakuntzak baliabide mota gehiago baliatzea eskatzen du, bai giza baliabideak, bai baliabide materialak. Gizarte-erakundeen eta eskolaren arteko lankidetza gauzatu nahi badugu, guztiok ikasteko lankidetzarako sare komunitarioa eraiki behar dugu. Eskolak irekiagoa izan behar du, gizarteari lekua egin behar zaio eskolako lau hormen artean, komunitatearen baliabideak ikaskuntza eta ekintzailetza sustatzeko baliagarriak izan baitaitezke. Gizartearen eta ekonomiaren arloko erakundeek eskolarekin lankidetzan aritu behar dute, eta aldi berean, eskolak erakunde horiekiko lotura estutu egin behar du ikaskuntzarako sare komunitarioa osatzearren.

Espiritu ekintzailea berpiztu eta koordinatzeko, komunitatean garatu beharreko ekintza generikoen artean honako hauek nabarmenduko ditugu:

-MEC Hezkuntza eta Zientzi Ministerioaren eta beste Administrazioen arteko koordinazioa, ekintzailetzaren sustapenerako planak sortzeko jardun-estrategiak antolatu eta sustatzearren.

-“Ekintzailetza hezkuntza-sisteman Liburu Zuria” diseinatu eta garatzea, premien diagnostikoa egiteko honako hauen inguruan: gaur egungo egoera, gauzatu eta sustatutako esperientziak, emandako laguntzak, hartutako ereduak, eta abar.

-Planak eta esperientziak koordinatzeko diziplinarteko taldeak osatzea gizartearen eta komunitatearen mailan, eta horien jarraipena eta ebaluazioa egitea.

-Europar Batasunak zuzendutako proposamenak diseinatzea, horrelako proiektuak eskoletan txertatzeko eta horren ebaluaziorako estrategiak ezarriz.

-Gizarte-erakundeen eta hezkuntza-erakundeen arteko topaguneak sortzea, hausnarketarako, eztabaidarako eta elkartrukerako.

-Irakasleak, gizarte-eragileak eta profesionalak gaitzeko materiala eta softwarea ahalbidetuko duten baliabide-zentroak sortu eta koordinatzea. Horiek baitira proiektuak hezkuntza-sisteman eta gizartean txertatu eta barreiatzeko ardura egiaz dutenak (prestakuntza-sareak sortzea).

-Sentsibilizazio-kanpainak ikastetxeetara, enpresetara eta, oro har, biztanleengana zuzenduta, horrelako programak zein garrantzitsuak diren ikusarazteko.




36. taula.-Ekintzailetza sustatzeko ekimenak.
Ekimen ekintzaileak sortzeko zenbait jardun espezifiko garatu behar dira; hona hemen garrantzitsuenak:

-Ikastetxeetan enpresa-kudeaketaren inguruko gaiekin loturiko prestakuntza bultzatzea.

-Ikastetxeak eta enpresak sentsibilizatzea, elkarrengana irekitzea eta elkarren arteko lankidetza sustatzeko, gizarte-erakundeak eta administrazio publikoak ere alde batera utzi gabe.

-Horrelako ekimenak sustatzen dituztenei laguntza ekonomikoak ematea.

-Ekintzailetzari buruzko helburuak definitu eta ebaluatzea, kuantitatiboki nahiz kualitatiboki. Balioespenerako adierazleak zehaztea, kalitatezko praktikak identifikatu eta ekimen horiek hobetzeko lagungarri izan daitezen.

-Irakaskuntzarako garatutako estrategia eta metodologiak ebaluatzea, eta programak berriz indartzeko neurri zuzentzaileak ezartzea.

-Diziplinarteko curriculum-materialak sortzea, eskolako hezkuntza-proiektuan eta irakasgaietan ezarri eta garatzeko. Irakasleen arteko koordinazioa sustatzea, curriculum-proposamen koordinatuak garatzeko behar bezala ordenatuta.

-Irakasleak eta gizarte-eragileak gaitzeko ekintzak koordinatzea, lurralde-erakundeen eta garapen-agentzien artean.

-Komunikabideekin etengabe kontaktuan egotea, gizarteari mezuak helarazteko: Prentsaurrekoak, publizitatea, eta abar.

-Gaiari buruzko jardun zehatza, proiektu orokorragoetan barne hartuta: irakasleek enpresetara bisitaldiak eta egonaldiak egitea, eragile ekonomikoekiko (Merkataritza Ganberak, Enpresaburuen Elkarteak, Tokiko Garapen Agentziak…) lankidetza eta hitzarmenak, konferentziak eta eztabaida-foroak, sentsibilizazio-kanpainak, etab.


Curriculumean garapen-eremu berri bat garatzeko, unean uneko egoera ebaluatu behar da, baita gai horri buruz dagoen jakintza, esku-hartze pedagogikoa gauzatzeko modua, eta jakintza-arloen arteko lotura ere. 

9.3.-Ekintzailetza curriculumeko zeharkako elementua


Eskolan garatutako ekintzak nolabait koordinatutako ekintza-plan baten barruan osatu behar dira. Ekintzailetzarekin loturiko konpetentziak modu globalizatuan landu beha dira curriculuma osatzen duten irakasgai guztietan.

Ikasgeletan ekintzailetzaren ezarpena lortzeko oso garrantzitsua izaten da curriculumaren ikuskera. Curriculumaren zein ikuskeraren arabera landu behar da ekintzailetza eskolan? Ekintzailetza sustatzeko garatutako esperientziak curriculumean txertatzeko zailak dira. Ez da erraza curriculumaren arloetan jarduerak txertatzea. Lehen eta bigarren hezkuntzako gure irakasleen curriculum-kulturan oso errotuta daude ohiko irakasgaiak. LOGSEren bidez diziplinarteko “arloa" kontzeptua txertatu nahi izan zen, baina gure irakasleen lanbide-kulturan ez zuten lortu helburu hori. Gaur egun, curriculumaren diziplinarteko ikuspegia indarrean dago ikastetxe gehienetan.

Ekintailetza indartzeko jarduera egokiak curriculumaren ikuskera ezberdinetatik landu daitezke: 

a) Irakasle gehienek diziplinaren araberako curriculum-ikuskerari eusten diote. Ohiko irakasgaia hartzen dute jakintzaren oinarrizko ardatz gisa, eta haien irakasle-papera edukiak transmititzearekin identifikatzen dute. Irakasgai espezifikoarekin loturiko jakintza horren integrazio-maila oso txikia da, oso espezializatua baita eta tarteka soilik izaten dituzte kontuan gizarteko arazoak eta gai garrantzitsuak (ekintzailetza, esaterako). Jakintza eta gure inguruko munduaren ikuspegia modu partzialean ulertzen dute diziplina bakarraren ikuspuntutik begiratuta. 






37. taula.-Curriculumari heltzeko moduak.

b) Curriculumaren diziplinarteko ikuskera bultzatu nahi izan da LOEren bidez. Jakintzari bi irakasgai edo gehiagotatik heltzea ikuspuntu interesgarria da; izan ere, horrela gizartearen, ekonomiaren eta zientziaren arloko fenomenoak modu integral eta globalagoan aztertzeko aukera dago. Edozein arlo egokia da gai konplexuei aurre egiteko: bizitzari nola eldu, enpresak nola sortu, eta abar. Irakasgai jakin batzuk arlo oso interesgarriak dira ekintzailetzarekin loturiko esperientziak txertatzeko; esate baterako, gizarte- eta natura-zientziak, matematikak, hizkuntzak, herritartasunerako hezkuntza, tutoretza, etab. 

c) Zeharkako ikuspegiak: hasteko, gizartearen edo ekonomiaren arloko esperientzia garrantzitsuren batekin loturiko interesgune bat hautatu behar da, curriculumaren zenbait arlotan txertatzeko. Horrelako planteamenduak askoz konplexuagoak dira eta irakasleen eta curriculum-proposamenen artean koordinazio handiagoa eskatzen dute.


Baina edukiak aplikatzeko garaian, hipotesi eta adibideek ahalik eta errealenak izan behar dute. Hortaz, ikasitakoa aplikatzeko egoerak, kasuak, testuinguruak behar dira. Irakaskuntza- eta ikaskuntza-estrategien bidez gaitasunak, edukiak, jarrerak, eta abar aplikatzea sustatu behar da. Horretaz gain, ikasitakoa gizarte-testuinguru berrietara transferitzea sustatu behar dute irakasteko estrategia eta metodoek. Eskolan aplikatutakoa bizitza errealean ere praktikan jartzeko modukoa izango da. Beraz, konferentziaren kontzeptuak garrantzi handia hartzen du. Ikasitakoa aplikatu ahal izateko, zenbait gaitasun sustatzeko jarduerak garatu behar dira; esate baterako, honako gaitasun hauek:

	JARDUERAK DISEINATZEKO IRIZPIDEAK

	-Kasua/arazoa konpontzea.

-Hipotesien planteamendua.

-Ikasleak erabakiak hartzea.

-Jakintza kudeatzea.

-Askotariko tresna eta teknologiak baliatzea.

-Gauzatzeko garaian aktiboa eta dinamikoa izatea.

-Gizartearen eta ekonomiaren arloko gertaerak ikertzea, konpromisoa sustatuta.

-Inguruko errealitatearekiko elkarreragina.

-Ideiak aztertzea testuinguru berrietan.

-Ikasitakoa transferitzea.

-Ohiko moduan onartu egiten diren ideientzat bestelako aukerak proposatzea.

-Ikasleak arrakasta lortzeko aukera handiak izatea.

-Ikasleen ahalegina balioestea eta motibatzea, beren burua hobetzen jarrai dezaten.

-Arauak, legeak edo teoriak aplikatzea. 
-Portaera etikoak, emozioak eta jarrerak bultzatzea.

-Gertaera berezien gainean hausnartzea.

-Proiektuak planifikatzeko eta egindako lana ebaluatzeko aukera ematea.

-Talde-lana.




38. taula.-Ekintzailetza sustatzeko jarduerak diseinatzeko oinarrizko zenbait irizpide.

Ekintzailetzarekin loturiko gaitasunak garatzeko baliagarri eta egoki izan daitezkeen irakaskuntza- eta ikaskuntza-estrategiak asko eta askotarikoak izan daitezke. Hasieran, behintzat, aurreko taulan zehaztutako zenbait jarraibide betetzen dituen curriculumeko edozein zeregin edo jarduera baliagarri izan daiteke ikaslearen garapenaren eremu hori lantzeko.

9.4.-Irakaslearen rola eta ekintzailetza


Irakasleak irakaskuntzan betetzen duen papera zein den ongi dakigu guztiok. Ekintzailetzaren irakaskuntzari heltzeko, nola ez, gai horri ekin behar diogu. Irakasleak hezkuntzaren eremu berri bati egin behar dio aurre. Gaur arte, helburuen sailkapenei esker, irakasleak ohiko esparru tipikoak garatu izan ditu: alderdi kognitiboa, afektiboa, gizarteratzea, komunikazioa…; izan ere, giza garapenerako ezinbesteko gune komunak baitira. Hala ere, ekintzailetzarekin loturiko konpetentziak irakastea berria da. 


Irakasleek garapen pertsonalaren eremu berri horren inguruko prestakuntza behar dute, egiten zaizkien eskakizunei erantzun ahal izateko. Prestakuntzari dagozkion gaietan, hausnarketa merezi duten zenbait puntu azpimarratuko ditugu:

a) Ekintzailetzaren filosofia eta ikuskera lehen hezkuntzan eta derrigorrezko bigarren hezkuntzan. Aurreko orrialdeetan azaldu dugu gure proposamena. Hori guztia oinarrizko orientabideekin koordinatu behar da, etapa bakoitzean garapenaren eremu hori lantze aldera.

b) Garatu beharreko eduki teknikoak eta konpetentziak. Etaparen arabera zehaztu eta ordenatu behar dira ikasleek ekiten ikasteko garatu behar dituzten trebetasunak. Hona hemen zenbait adibide:

	EKITEKO ZENBAIT TREBETASUN ETA KONPETENTZIA

	-Nork bere burua zuzentzea

-Talde-lana.

-Erabakimena.

-Planifikazio eta pentsamendu estrategikoa.

-Egindakoa ebaluatzea.

-Komunikazioa: Iraunkortasuna, ahozkoa ez den komunikazioa, umorea, jendaurrean hitz egitea, argumentazioa, eztabaidak, marketinga/publizitatea, kanpo-harremanak.
-Nork bere ideiak izatea.

-Gizarte-sarean parte hartu.

-Giza harremanak: asertibitatea, gizarte-trebetasunak, gizarte-abilezia.
-Arazoak konpontzea.

-Jakintza eta informazioa kudeatzea.

-Kalitatea, ongi egindako lanarekiko sentsibilitatea.

-Autokontzeptua eta autoestimua.

-Protokoloaren jarraibideak.

-Proiektuak diseinatu.

-Enplegua lortzeko trebetasunak, langileak hautatzea.

-Elkarrizketa.

-Laneko segurtasuna.


39. taula.-Ekintzailetza sustatzeko konpetentziak.

c) Ekintzailetza sustatzeko beharrezkoak diren jarrerak. Bestela esateko, zein jarrera behar ditutu bizitzari aurre egiteko? Zein portaera dira ezinbestekoak eremu ekonomikoan ekintzailetza sustatzeko?

	EKINTZAILETZA SUSTATZEKO ZENBAIT JARRERA

	-Zereginean kontzentratzea.

-Motibazioa, konpromisoa eta inplikazioa.

-Zintzotasuna.

-Gatazkak konpontzea.

-Besteen kritikak onartzea.

-Kritikak errespetuz egitea.

-Testuinguru ezberdinetara egokitzea.

-Sinesgarritasuna izatea.

-Leialtasuna.

-Enpatia.

-Sormena.

-Konpartitzen jakitea.

-Nork bere burua hobetzea.

-Iraunkortasuna.

-Sistematikotasuna.

-Bizi osoko ikaskuntza.

-Malgutasuna.

…


40. taula.-Ekintzailetza sustatzeko beharrezkoak diren jarrerak.

d) Didaktika, eta irakaskuntza- eta ikaskuntza-prozesuak. Nola irakatsi behar du irakasleak? Nola ikasten du ikasleak?

	EKINTZAILETZA IKASGELAN LANTZEKO ZENBAIT JARDUERA

	-Tailer praktikoak.

-Ahozko azalpenak, pertsona gaituen hitzaldiak.

-Mintegia.

-Laborategiko praktikak, informatika-gelak.

-Arazoak/gatazkak/dilemak konpontzea.

-Audikoa/bideoa/DVDa ikusi eta komentatzea.

-Liburuak irakurri eta laburtzea.

-Ikerketa-lanak. 
-Proiektuak garatzea. 
-Eztabaidak.

-Simulazioak,/rol-jokoak…

-Kasuen azterketa.

-Proiektu bat aurkeztu eta defendatzea.

-Txosten teknikoak egitea.

-Dokumentu garrantzitsuak aztertzea.

-Estudio sistematizatua.

-Irakasle edo adituen eskutik tutoretza- eta aholkularitza-jarduerak, mentoringa.

-Elkarrizketak eta inkestak egitea.

-Gizartearen eta ekonomiaren arloko erakunde eta enpresetara bisitaldi gidatuak.

-Tresna eta teknologia espezifikoak baliatzea.




41. taula.-Ekiten ikasteko jarduerak.

e) Ekintzailetzarekin loturiko jarduerak ikastetxetik kanpo ere landu daitezke. Eskola eta gizarte erankueen arteko lotura eta harremana ere bultzatu behar da:
	IKASGELATIK KANPOKO JARDUERAK

	-Profesionalen elkargoekin, gremioekin, elkarteekin eta sindikatuekin harremanak.

-Teoria praktikan jartzeko tailerrak.

-Enpresa-zerbitzuekiko harremanak lanbide-irteeren berri izateko edo nork bere enpresa sortzen ikasteko.

-Ikastetxeen eta erakundeen arteko elkartrukeak.

-Ikasleentza interesgarri izan daitezkeen ikastetxe eta enpresetara bisitaldi gidatuak.

-Irakasleek, ikastetxeetako profesionalek nahiz enpresek proposatutako arazoak eta kasu praktikoak konpontzea.

-Profesional eta adituekin elkarrizketak (eztabaidak, mahai-inguruak.

-Aktiboan dauden profesinoalekin grabazioak eta elkarrizketak egitea beren lantokian bertan.




42. taula.-Ikasgelatik kanpoko jarduerak.

f) Konpetentzietan oinarritutako prestakuntzarako ezinbestekoak dira ebaluazioko estrategia funtzionalak eta operatiboak. Taula honetan azalduko ditugu helburu hori lortzeko zenbait proposamen praktiko:

	KONPETENTZIAK EBALUATZEKO ESTRATEGIAK-ZEREGINAK

	-Eskala.
-Galde-sorta.
-Ohiko azterketa.
-Dossierra, proiektuaren diseinua.
-Errepaso-ariketak/galdera itxiak (erantzun bakarrekoak).
-Errepaso-ariketak/galdera irekiak (erantzun bat baino gehiago).
-Ondorioak ahoz/idatzita azaltzea.

-Elkarrizketa.
-Eskemak eta laburpenak.
-Kasu praktiko eta arazoei irtenbidea ematea.
-Egia/gezurra.

	-Mapa kontzeptuala.
-Esaldiak, taulak… osatzea.

-Norberaren iritzia/autoebaluazioa.
-Testuak zuzentzea.
-Dokumentuak interpretatzea, aztertzea, modu kritikoan balioestea.
-Ikaslearen edo irakaslearen egunkaria.
-Behaketa-saretak.
-Liburua zabalik erantzuteko galderak.
-Informazioak egiaztatzea.
-Ebaluazio kooperatiboa talde-dinamiken bidez, baterako ebaluazioa.
-Aukera bakarra edo anitza/testa.


43. taula.-Konpetentziak ebaluatzeko zereginak.

g) Inguruko erakundeekiko harremanak sustatzea. Irakasleak ongi ezagutu behar du bere ingurunea baliabide komunitarioak baliatu ahal izateko eta ikasleek gizarte-errealitatea ezagutu dezaten sustatzeko. Irakaslea garapen-eragile bihurtzen da maila komunitarioan.

	IRAKASLEAREN ZENBAIT EGINKIZUN, IKASGELA ETA GIZARTE KOMUNITATEA LOTZEN DITUEN ERAGILE GISA

	-Inguruko gizarte-erakundeen berri izatea.

-Erakundeen arteko harremanak ezartzea.

-Proiektuetan lankidetza.

-Tokiko garapen-ekimenei buruzko informazioa lortzea.

-Komunitatean, koordinazioko bilera eta ekitaldietara joatea.

-Komunitateak eskaintzen dituen hezkuntza-baliabideen berri izatea.

-Erakundearteko proiektuak sustatzeko laguntzak eskatzea.

-Profesional taldeak koordinatzea.

-Ikastetxean eta ikastetxearteko lankidetza-sareak sustatzea.




44. taula.-Irakaslea gizarte-ingurunearekiko irekitzearen bultzatzaile.


Irakasleen prestakuntza-gaiak justifikatzeko, lau jardun-eremu nagusi izango dituen irakasle-eredua definitu behar dugu:

-Prestakuntza tekniko eta espezifikoa konpetentziei dagokienez. Irakasleak ekintzailetzarekin loturiko trebetasunak eta edukiak ongi menderatu behar ditu.

-Jarreretan oinarritutako prestakuntza: ekitea jarrera generikoa denaren jakinaren gainean egon behar du, beste zenbait balio, jarraibide eta ohiturarekin batera garatu behar den jarrera, alegia. Hortaz, irakaslea hezitzailetzat ere hartu behar da.

-Aurreko bi eremu nagusi horiek (jakintzak eta balioak) sustatzeko jakintza didaktiko egokiak ongi menderatzea.

-Beste gizarte-erakundeekiko harremanak sustatzea. Gertuko gizarte- eta ekonomia-erakundeekin loturak eta harremanak izatea bultzatu behar du irakasleak edo irakasle taldeak, haiengandik ikasteko, ideiak elkartrukatzeko, proiektuetan lankidetzan aritzeko eta ekintzailetzaren aldeko jarrerak garatzeko mesedegarri izan daitezkeen baliabide komunitarioak baliatzeko. Ekiteak irakasle bultzatzailea izatea eskatzen du, baita gizarte-erakundeekiko harremanak kudeatuko dituen irakaslea ere.

Lehen ere esan dugu ekintzailetza kultura jakin bat dela. Horrek esan nahi du irakasleei prestakuntza eman behar zaiela bai alderdi teknikoetan, bai jarrera eta balioetan, eta gaitu egin behar dira eskatutako konpetentziak modu atsegin eta eraikitzailean garatu ahal izateko, eta azkenik, hezkuntza- nahiz gizarte-komunitatearen garapenean tartean sartutako eragileen rola euren gain hartzeko.

9.5.-Ezartzeko estrategia: antolamenduari dagozkion alderdiak 

Kultura ekintzailea ezartzeko, tokiko, eskualdeko, estatuko eta Erkidegoko zenbait instantzia koordinatu behar dira. Prestatzaileen prestakuntzarako laguntza-tresna, material didaktiko, esku-hartze pedagogikorako jarraibide edo arretaz gain, garapenarekin konprometitutako eragile eta erakundeak ere aintzat hartu behar dira.

A.-Lehenik, Administrazio publikoak izan behar ditugu kontuan. Europako, estatuko eta eskualdeko erakundeak dira ekimen horien koorindazioa lortzeko eragile nagusiak. Erakundearteko lankidetzan oinarritutako plan sinkronizatu eta koherenteak ezarri behar dira. Kasu askotan, ekimen sinple baina koordinatuak askoz eraginkorragoak izaten dira emaitzak azkar baina inolako ordenarik gabe lortu nahi dituztenak baino. Erakunde publiko eta pribatuen artean proiektuak abiarazteko eta sentsibilizazioko estrategiak berebiziko garrantzia du. Hezkuntza-sistemetan berrikuntzak ezartzearekin loturiko esperientziak badira, eta oso lagungarri izan dakizkiguke espiritu ekintzailea garatzeko garaian.


     


        EKINTZAILETZA SUSTATZEKO GIZARTE SAREA


          

             


                                                                  ERAKUNDEARTEKO
                                                                       

                                                                                  HARREMANAK

45. taula.-Erakundearteko harremanak.

B.-Herriko eta tokiko erakundeak: erakunde horiek oso garrantzitsuak dira jarduera espezifikoei bultzada emateko. Programak arrakastatsuak eta eraginkorrak izateko aukerak areagotzen dituzte zenbait elementuk; esaterako, tokiko erakundeen eta ikastetxeen arteko koordinazioak, sareen diseinu eta osaketak, tokiko eremuko eskariekiko sentsibilizazioak, premien diagnostiko zuzena egiteak.

C.-Ekonomiarekin loturiko enpresak eta erakundeak: Eskola-sistemaren eta enpresaren arteko harremanak ezinbestekoak dira eskola-biztanleria sentsibilizatu eta enpresarekin loturiko testuinguruak ezagutzeko aukerak eskaini ahal izateko.

D.-Garapeneko eta enpresa-sustapeneko agentziak: ekintzailetza sustatzeko kontaktu-sareak eta estrategiak osatzeko informazio interesgarria dute erakunde horiek, tokiko eta eskualdeko erakundeak uztartuz.

E.-Ikastetxea: prestakuntzarako erakundetzat pentsatua, berritzailea eta etengabe hazten ari dena. Gaikuntzako eta hobekuntzako prozesuetan, erakundea eta erakundea osatzen duten taldeak izan behar dira erreferente. Ekintzailetza-programak garatzeko, ikastetxeek zenbait baldintza bete behar dituzte:

-Ikastetxearen kudeaketan autonomia-maila egokia izatea.

-Irakasle taldeen artean koordinazio eta komunikazio arina izatea.

-Irakasleen egonkortasun eta prestakuntza.

-Agintaritzak irakasleei babesa ematea.

-Zuzendaritza taldeak motibatuta egotea.

-Prestakuntza-maila, ekipamendu teknologikoa eta material didaktikoak egokiak izatea.

-Berrikuntzarako eta hobekuntzarako joera.

-Komunitateko enpresa eta erakundeekin harreman estua izatea.

Ikastetxearen antolaketari dagozkion aldagai eta ezaugarriek ere baldintzatzen dute kudeaketa-programen ezarpena.

F.-Ikastetxeetako zuzendaritza-taldeak: Ikasgeletan programak ezartzen dituztenen (irakasleen) eta administrazio- eta enpresa-instantzien arteko bitartekoak dira. Haien zeregina funtsezkoa da; izan ere, programa horiek egiaz gauzatzen ez dituzten arren, zuzendariek esku-hartze planen koordinazioa eta kudeaketa behar bezalakoa izan dadin ahalbidetzen dute, hein handi batean. Eskola-erakundearen eta gizarte- eta ekonomia-arloko eragileen arteko bitartekoak dira. Zuzendaritza-taldeak beti izan dira gako-piezak ikastetxeetan berrikuntzak sartzeari dagokionez.

G-Ikastetxeko lan-taldeak: Profesionalen taldea/multzoa arduratzen da haien premien inguruko ikerketa eta diagnostikoa egiteaz, eta hezkuntza-arloko gabezia eta erronkei behar bezala erantzuteko prestakuntzako zeregin eta jarduera berritzaileak planifikatzeaz. Berrikuntzak arrakasta izatea zaila izango da irakasleen arteko koordinaziorik gabe.

H-Pegagogia-aholkularia: berrikuntza-proiektuak, esperientziak, planak eta jarduera-programak dinamizatzeko gaitua dagoen irakaskuntzako profesionala da, baita prestakuntza helburu duten ikerketak dinamizatzeko ere. Aholkulariaren profila honako hau da: Hezkuntza Zientzietan gaitua izatea, curriculum-eremuan eta hezkuntza-berrikuntzako prozesuetan prestakuna handia duena, eta berrikuntza-proiektuak garatu eta ezartzeko garaian teknikari, bitarteko, aholkulari eta laguntzaile izateko gai dena. Maiz, ikastetxeetako ikasketaburuak betetzen du eginkizun hori.

I.-Irakasleak: prestatu beharreko baliabide eta berrikuntzaren eragile dira: curriculum-berrikuntza ezinezkoa izango litzateke hezitzailerik gabe, eragile eta egile nagusiak baitira. Etengabeko hobekuntzari buruz dituzten sinesmen eta pentsamenduak, haien hezkuntzaren ikuskera, itxaropenak, interes pertsonal eta profesionalak, sentimenduak… funtsezkoak dira proiektu berritzaileak ongi atera daitezen. Prestakuntza eta berrikuntza hezitzaileen araberakoak izango dira. Hori dela-eta, programak ezartzeko garrantzitsuak diren zenbait elementu sustatu behar dira irakasleengan:

-Komunitatearekiko harremanak sendotzeko interesa.

-Gaiari buruzko prestakuntza espezifikoa eta sentsibilizazioa.

-Enpresa-eremua ezagutzea.

-Programak aplikatzeko trebetasun didaktikoak.

J.-Ikasleak: berrikuntzaren protagonista nagusiak dira. Ikasleek ekimenaren eta iraunkortasunaren antzeko trebetasunetan gaitu behar dute, ziurgabetasuna jasan behar dute, erantzukizunak eta arriskuak beren gain hartu, taldean lan egin, egindako akatsetatik ikasi... Landutako prozesuen balioespena egiteko garaian, ikasleen ekarpenak aintzat hartu behar dira, entzun egin behar dira, haien eskariei erantzun… Ikasleek motibatuta ikasten badute, berrikuntzaren arrakasta eta eragina handia izango da 

Ikastetxeetan berrikuntza-proiektuak garatu eta ezarri ahal izateko, espiritu ekintzailea indartu nahi bada, bederen, komunitateko erakundeen arteko lankidetza estrategikoa ezinbestekoa da. Lankidetza hori gabe, programa horien ezarpena noizbehinkako esperientzia soltea izango da.

10.-ADIBIDEAK - LEHEN HEZKUNTZAN ETA DBHn EZARTZEKO ZENBAIT ARIKETA

PLANIFIKAZIOKO PLANTILLAREN EREDUA              LEHEN HEZKUNTZA

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	Nire garaipen pertsonala
	Autoestimua, motibazioa, autoazterketa, ekintzailetza
	Denak
	LEHEN HEZKUNTZA
	Batzarra

	Talde txikitan, norberak "arrakasta" moduan bizi izandako azkeneko egoera garrantzitsua gogorarazteko eskatuko zaio kide bakoitzari: zailtasun gehiago edo gutxiagoko egoeraren batean egonik, erantzun egokia eman eta emaitza positiboak lortu zituzten egoera.
Egoerak gogoan dituztela, orri batean 4-6 esaldi idatzi behar dituzte esperientzia horretan arrakasta izatera eraman zituen ezaugarri pertsonalak adieraziz. Esaterako: “nire izaera irekia, hitz egiteko dudan gaitasuna, egoera horretan izan nuen pazientzia...”.
Amaitutakoan, taldea biribilean eseri eta, banan banan, esperientziaren nondik norakoak azalduko dizkiote elkarri; egoera horretan norberak izandako jokaera positiboa jasotzen duen papera erakutsi eta azaldu egin behar dute; eta bukatzeko, ariketa besteekin konpartitzean zer sentitu duten komentatu behar dute.

Animatzaileak honako gai hauen inguruan hitz egitera animatu behar ditu:

· Gauzak ongi egiten ditugunean geure burua balioetsi eta ondorio positiboak ateratzen al ditugu? Zergatik?
· Neronek bizi izandako beste egoeraren bati behar bezala aurre egiteko edo egoeraren bat konpontzeko lagungarri izan diren beste ezaugarririk ba al dut?




PLANIFIKAZIOKO PLANTILLAREN EREDUA              LEHEN HEZKUNTZA

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	Diploma
	Errekonozimendua, motibazioa, autoestimua
	Plastika
	LEHEN HEZKUNTZA
	

	A.-ERREKONOZIMENDUA

Prest zaudetenean, zoazte zuen kideengana eta esan zer balioesten duzuen haiengandik eta zein kualitate eta gaitasun ikusten dizkiezuen.

Adierazteko moduari dagokionez, indar berezia adierazten duten formulak balia ditzakezue, edo beste formula sinpleagoak, nahi izanez gero. Hona hemen ohiko moduan erabiltzen den modu bat: “Pili, nire ustez oso ongi abesten duzu”. Hain modu sinplean adierazitako goraipamen hori Piliren abesteko dohainetan oinarrituta dago. Zalantzarik gabe, testuinguru jakin batzuetan goraipamenak egiteko modu sinple hori da egokiena. Goraipamen hori jasotzen duena konturatu dadin, sentimenduz eta zintzotasun osoz egindako gorespena da, zalantzarik gabe, eraginkorrena, eta ziurrenik, baita egiten duenarentzat ere.
B.-Diploma

Taldeko kideek diploma bana egingo dute kartulina batean beste kide batentzat eta jendaurrean edo isilean emango diote. Diplomaren erdialdean eta letra argiz izena idatzi behar da. Diplomaren itxura eman behar zaio inguruan marrazkiak eginez.
Kartulinaren izkinetan sinbolo bat marrazteko eskatuko diegu, bizitzan izandako lorpenak irudikatuz, edo arrakastaz hartutako erantzukizunak, edo behar bezala egindako zeregin eta lanak, betiere sentsazio atsegingarria izan bazuten.

Hortaz, lau gertaera gogoratu behar dituzte (izkina bakoitzean bat). Txikitan eskolan egindako lanak izan daitezke, nota ona atera zutelako; edo etxean egindako zereginen bat, gurasoen goraipamena jasoz gero; beste norbaiti laguntzea, edo zeregin sinpleak ere izan daitezke, baldin eta haientzat pozgarriak eta miresgarriak izan baziren.
Amaitutakoan, taldean bildu eta diplomaren berri emango diete besteei. Hezitzaileak elkarrizketa sustatu behar du:
· Zer sentitu dugu gure erantzukizunpean zeuden eta hain sentsazio atsegina utzi ziguten gauza horiek guztiak gogoratzean?
· Zer sentiarazten ditu ongi egindako lanak?
· Noiz sentitu dugu lan handia eman digun zerbait amaitzean ongizate-sentsazioa handiagoa dela?
· Une hauetan, ba al duzue zereginik zuen bizitzan, behar bezala amaitzeko konpromisoa hartuz gero "bikaintasunaren diploma" ematea merezi duenik?



PLANIFIKAZIOKO PLANTILLAREN EREDUA              LEHEN HEZKUNTZA

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	KONTZENTRATZEA, ERLAXATZEA
	Kontzentrazioa lanerako, erlaxazioa
	Denak
	LEHEN HEZKUNTZA
	Autoebaluazioa

	Eseri edo etzan zaitezte eroso-eroso…  Baina bizkarrezurra beti zuzen izan behar duzue.

Itxi begiak eta kontzentratu arnasketan… Utzi haizeari sabeleraino heltzen, eta gero bularrera, bi birikak guztiz bete arte…

Bota airea, eta hartu arnasa berriz poliki-poliki; botatzean, hots leun-leuna egiten duzue, zuek bakarrik entzuteko moduan…  Ahalik eta aire gehien kontsumi ezazue…Airea hartzen duzuenean, utziozue aireari sartzen inolako eragozpenik gabe… (minutu 1).




PLANIFIKAZIOKO PLANTILLAREN EREDUA              LEHEN HEZKUNTZA

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	ERANTZUKIZUNAK BANATZEA


	Erantzukizuna
	Denak
	LEHEN HEZKUNTZA 
	Batzarra

	Hasteko, guztien artean zerrenda bat osatuko dugu arbelean, bete beharreko erantzukizunekin. Hasieran, komeni da funtzionamenduaren erantzukizuna batik bat ikasleek izatea ikasturte osoan, eta ikasleak zenbat eta zaharrago, orduan eta erantzukizun gehiago. Ikasgela eta ikastetxea norberarenak sentitzea lortu behar du hezitzaileak.

Jarduera honetan, zenbait alderdi izan behar dira kontuan: Ikasturteko ordutegia, ikasgelan sortzen diren batzordeak (kultura-arlokoa, kiroletakoa, etab.), gelako arduradunak (ordezkariak), liburutegikoa, materialarena…, eta ikastetxe bakoitzeko egituraren arabera, baita antolamenduaren beste zenbait alderdi ere (leiho eta pertsianen arduradunak, landareenak, arbelarena, argi eta ateena, ikasgela txukun eta garbi izatearena…). Hona hemen zenbait adibide:
Batzordeak eta karguak zein maiztasunarekin berrituko diren aurreikusi behar da (esaterako, ebaluazio bakoitzean behin, edo hamabost egunetik behin, edo hilabetetik behin…), eginkizunaren arabera. Txanda-aldaketa aukera ederra izan daiteke eginkizun hori bete behar zuen arduradunak edo taldeak nola funtzionatu duen komentatzeko ikasgelan Eta arduradunak edo taldeak ere egoki iritzitakoa esan dezake. Komeni da ikasle guztiak batzorderen batetik igarotzea edo erantzukizunen bat hartzea, inor ez dadin baztertua edo ahaztua sentitu, eta guztiek aukera izan dezaten taldeari atxikitzeko eta erantzuleak direla erakusteko.



PLANIFIKAZIOKO PLANTILLAREN EREDUA              LEHEN HEZKUNTZA

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	TELEGRAMAK


	Autoebaluazioa, hobekuntza
	Denak
	LEHEN HEZKUNTZA
	Batzarra

	Eskolako azkeneko minutuetan proposatu behar da estrategia hau, baina betiere hurrengo saioan ikasleek egindako oharretan gehiago sakontzen bada, eta haiekin eztabaidatzen badira zerbait hobetzeak izan ditzakeen ondorio edo eraginak.

Hortaz, saioaren amaieran, hezitzaileak hausnarketa egiteko eskatuko dio taldeari, eskolaren edo gai jakin baten edo jarduera jakin batean erabilitako metodo eta baliabideen gainean. Modu telegrafikoan, hamar edo hamabi hitz idatzi behar dituzte landutako gaiari, erabilitako metodo edo sistemari, eskainitako denborari… buruz pentsatzen dutena adierazteko, eta aurrerantzean aplika daitezkeen iradokizun edo ideiak ere eman ditzakete. Irakasleak “telegramak” bilduko ditu eta informazioa aztertuko du; horrela, hurrengo saiorako kontzeptu-mapa bat prestatuko du eta taldearekin hizketaldia egingo du egindako ekarpenen inguruan, gaiak lantzeko moduan eta ikaskuntza-prozesuan egin daitezkeen hobekuntza edo aurrerapenak proposatuz, betiere taldeak iradokitako planteamenduei jarraiki.



PLANIFIKAZIOKO PLANTILLAREN EREDUA              LEHEN HEZKUNTZA

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	ZER GERTATUKO LITZATEKE?


	Sormena, aurreikuspena, intuizioa
	Denak
	LEHEN HEZKUNTZA
	Batzarra

	Jardueraren deskribapena

Lau edo bost kideko taldeak osatu behar dira, eta kasu hipotetiko bat aurkeztuko da; horrela, bada, taldeko kideei eskatuko zaie egoera hori gertatuz gero izango lituzkeen ondorioak edo ekarriko lituzkeen aldaketak zerrendatzeko. Talde bakoitzak bere zerrenda egin behar du, taldekide guztien iritzia jasoz baina burutik pasatzen zaien edozein ondorio (arraroa izanik ere) idatzita jasotzea oso garrantzitsua dela nabarmendu behar da. Jolasaren nondik norakoak azaltzeko garaian, azpimarratu behar da garrantzitsuena ondorioak originalak izatea dela, eta jokalari guztiek eman behar dutela ideiaren bat. Aurrerago, talde handia bilduko da eta talde bakoitzak pentsatu dituen ondorioak jakinaraziko ditu. Kasu hipotetikoetarako iradokizunak: Zer gertatuko litzateke…
· … bizitzeko inork ez balu jan behar

· …jendeak bakarrik egotea nahiago izango balu, jende gehiagorekin egon beharrean

· … lurra antzu bihurtuko balitz

· … esku bakoitzean zazpi hartz izango bagenitu

· … jende guztiari idazten eta irakurtzen ahaztuko balitzaio bat-batean

· …animaliak pertsonak baino azkarrago izango balira

· …ez bagenu lorik egin behar

· … ez bagenio hazteari inoiz utziko

· ... hilezkorrak izango bagina

Oharra: Talde bakoitzak jardueran erabilitako produktuak (ondorioen zerrendak) Egunkarian txertatu behar dira. Kasu hipotetiko asko proposatu ditugu, jolas hori saio batean baino gehiagotan egin ahal izateko.
Eztabaida

Zer iruditu zaizue jolas hori, dibertigarria? Egoera horrek eragingo lituzkeen ondorioak imajinatzea zaila izan da? Zein ondorio izan da originalena. Atera diren ondorio guztiak egingarriak dira, edo batzuk ezinezkoak dira? Norbait zerbait esaten ari zenean, adi al zeundeten entzuten? Denek eman al duzue ideiaren bat?



PLANIFIKAZIOKO PLANTILLAREN EREDUA              LEHEN HEZKUNTZA

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	LANERAKO ANTOLATZEA


	Taldea antolatzea, lankidetza…
	Denak
	LEHEN HEZKUNTZA
	Batzarra

	Helburua eta garapena

Ariketa honen bidez, taldeari ikusarazi behar zaio nola antolatu eta koordinatu behar duen lan edo zeregin bat taldean, batera egiteko.


Horretarako, hamabost laguneko talde bat osatu eta taldean lan egiteko modua behatu behar dute. Beraz, hezitzaileak hamar edo hamabost boluntario eskatuko ditu eta zer egin behar duten esan behar die. Ariketaren helburua zeregin bat egiteko taldeak nola antolatzen diren behatzea denez, behatzaileek horixe egin beharko dute baina emango zaien “Taldea behatzeko galde-sorta” dokumentuari jarraiki.

Areto handi bat izan behar da, behatzaileek lan-taldearen inguruan ibili behar baitute behatzen eta taldearen lan egiteko modua apuntatzen; baina ez dute taldean eragin behar (ez keinurik, ez aholkurik, ez irribarrerik, ez hitzik); taldekideek egiten duten guztia entzun, behatu eta apuntatu egin behar dute, ez besterik.


Jarraian, beste guztiei, hau da, lan-taldea osatuko dutenei esan behar zaie zer egin behar duten: adibidez, ikasturte amaierako festa antolatu eta prestatzea. Lehenik, festarako bururatzen zaizkien proposamen guztiekin eta antolaketarako xehetasun guztiekin txosten bat osatuko dute.


Txostena osatzeko beharrezko denbora utzi ostean, ikasle guzti-guztiekin elkarrizketa izango da lan-taldea nola antolatu den eta txostena osatzeko zein irizpide izan dituen aztertzeko.


Hezitzaileek behatzaileekin ere hitz egingo du eta galdetuko die ea taldeak moderatzailerik aukeratu duen, nola aukeratu duen, zein eginkizun izan dituen, eraginkorra izan den; idazkaririk ba ote dagoen eta nola hautatu duten, zer egin duen, lana ongi egin duen; taldean zein lan-metodo jarraitu duen eta taldekideek emandako ideiak eta iritziak nola hartu, landu, baztertu dituzten; eta oharrak osatzeko, behaketa-taldeko kideek puntu bakoitzari buruz pentsatzen dutena jasoko da.


Bukatzeko, hezitzaileak talde osoaren aurrean azaldu behar du moderatzailea eta idazkaria izendatzea zein garrantzitsua den taldean lan egin behar duen edozein talderentzat, eta komeni dela erantzukizunak banatzea taldekideen artean, talde osoaren lana eraginkor eta azkarragoa izan dadin eta proposatutako helburuak betetze aldera. Irakasleak honako dokumentu hau balia dezake: irakasleari laguntzeko “Lan-talde baten etapak/Etapas en la vida de un grupo de trabajo”.

“TALDEA BEHATZEKO GALDE SORTA” DOKUMENTUA

Idatz itzazu oharrak honako puntu hauek aintzat hartuta eta erreparatu ongi taldea antolatzeko moduari:

1. Taldearen antolamendua:

· Taldeak izan al du moderatzaile edo animatzaile bat?

· Nola hautatu dute?

· Zer eginkizun izan ditu bileran?

· Lan eraginkorra egin du?

· Idazkaririk izan al da. Nola hautatu dute?
· Zer eginkizun izan ditu?

· Lan eraginkorra egin du?

· Taldean zein lan-metodo erabili du eta nola hartu, landu, baztertu dituzte taldekideen ideia eta iritziak?

2. Gaia lantzeko modua:

· Zein ordenari jarraitu dio taldeak gaia landu eta erabaki bat hartzeko? Gaia lantzeko garaian egindako pauso guztiak idatz itzazu).



PLANIFIKAZIOKO PLANTILLAREN EREDUA              LEHEN HEZKUNTZA

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	INKESTA
	Integrazioa, aniztasuna errespetatzea
	Hiritar, Ingurune
	LEHEN HEZKUNTZA
	Batzarra

	Jarduera honen bidez, ikasleek immigrazioari buruz hausnartzea lortu nahi dugu. Irakasleak inkestaren fotokopiak egingo ditu; ikasleek lau eta/edo bost laguneko taldeak egingo dituzte eta haien inguruko herritarrei egin behar diete inkesta, honako irizpide hauei jarraiki:
· Gutxienez heren bat atzerriko herrialdeetatik etorritakoei egin behar zaizkie.

· Galderak egindakoak, datuak bildu behar dituzte.

· Ikasle talde bakoitzak eskolan azaldu behar ditu atera zaizkion emaitzak, gainerakoekin alderatzeko.

Jarduera amaitzeko, ikasle guztien artean mural bat egin dezakete datu garrantzitsuenak bilduz.

ARRAZA ANIZTASUNA ONARTZEARI BURUZKO INKESTA

GALDERAK

1. Emigratu behar izan duen senitartekorik ba al duzu? Zergatik emigratu zuen?
2. Zer iritzi duzu etorkinei buruz:

- Oso ona.

Ona

Txarra.              Oso txarra
3. Zure ustez, gaur egun zergatik emigratzen du jendeak?

4. Zer egin beharko litzateke etorkinekin?

- Gehiago etor daitezen eragoztea.

- Nahi dutenei sartzen uztea.
- Beren herrialdeetara itzularaztea.
- Lan-kontratua dutenei sartzen uztea.
5. Diskriminatuta sentitu al zara inoiz? Zergatik?
6. Zeure burua arrazistatzat duzu?

- Bai, nahikoa edo asko.

- Zertxobait.    - Ezer ez.

7. Defini itzazu herritar hauek adjektibo bat jarrita:

- Txinatarrak.



- Iparramerikarrak.
- Latinoamerikarrak.


- Ijitoak.
- Japoniarrak.



- Ingelesak.
- Afrikarrak.



- Portugaldarrak.
- Alemaniarrak.

11. Zure seme edo alabaren batek beltz batekin ezkondu nahi izango balu:

- Ez litzaidake gustatuko.


- Asko gustatuko litzaidake.
- Gustatuko litzaidake.



- Berdin izango litzaidake.
12. Zure bizilagunen artean ijito-familia bat izango balitz:

- Ez litzaidake gustatuko.


- Asko gustatuko litzaidake.
- Gustatuko litzaidake.



- Berdin izango litzaidake.



PLANIFIKAZIOKO PLANTILLAREN EREDUA              LEHEN HEZKUNTZA

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	EMOZIOAK MARGOTZEA MUSIKARI JARRAIKI


	Emozioak adierazi-heztea
	Musika, Plastika
	LEHEN HEZKUNTZA
	Batzarra

	Jardueraren deskribapena

Jarduera hau egiteko, musika jarri behar da eta jokalariak binaka jarri eta musikak eragiten dizkien sentimenduan margotzeko esan behar zaie; esate baterako, tristezia eragiten badie, kolore ilunak hauta ditzakete, edo kolore argiak poztasuna adierazteko... Horretarako, bikote bakoitzari kartulina zuria eta eskuekin margotzeko pintura-potoak eman behar zaizkio. Gero, erakusketa bat egin behar da eta musikak taldekideengan eragin dituen sentimenduak komentatu.
Eztabaida

Gustatu al zaizue entzun dugun abestia? Musika horrek eragindako sentimenduak margotzea dibertigarria izan al da? Gustura al zaudete margotutako koadroarekin? Zein sentimendu eragin dizkizue musikak? Koadroek ere sentimendu horiek berak eragiten dizkizuete? Atsegina al da eskuekin margotzea? Koadroa bikoteka egiteko arazorik izan duzue?



PLANIFIKAZIOKO PLANTILLAREN EREDUA              DBH

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	LANEKO KALITATEA
	Lanarekiko zaletasuna, ebaluazioa
	Hizkuntza
	DBH
	Taldekoa

	1.-Zeregin bat taldean deskribatzea.
2.-Guztion artean zereginaren kalitate-adierazleak zehaztea.

3.-Zeregin bat egitea. Adibidea: Bertso bat zortziko handian.
4.-Taldeek egindako bertso bakoitza ebaluatzea, adierazleen arabera.

5.-Taldearen beraren autoebaluazioa.




PLANIFIKAZIOKO PLANTILLAREN EREDUA              DBH

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	Epaimahaia
	Komunikazioa, argudioak ematea, informazioa bilatzea, tolerantzia
	Ingurune, Hiritar, hizkuntzak
	DBH
	

	-Musulmanen beloaren gaia aztertu behar da.

-Talde bakoitzak beloari eta horren inguruko gaiei buruzko informazioa jasoko du.

- Bi talde egin eta eztabaida bat prestatu behar da (herri-epaimahai gisa).
-4-5 laguneko epaimahai bat ere izendatu behar da.

-Talde batek eskoletan emakumeek beloa eramatea defendatuko du, eta beste taldeak kontrakoa.

-Talde bakoitzak bere postura defendatzeko argumentuak bilatu behar ditu.

-Epaimahaiak erabakia hartu behar du baina aurkeztutako argumentuen arabera.

-Dinamika aztertzea talde handian.




PLANIFIKAZIOKO PLANTILLAREN EREDUA              DBH

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	Bizitzaren marra
	Autoazterketa, etorkizunari ekitea
	Ingurune, hiritar
	DBH
	Batzarra

	Hezitzaileak honako hau eskatuko die parte-hartzaileei: folio batean, horizontalean jarrita, marra bat egitea, erdi-erdian eta ezkerretik eskuinera. Jarraian, marratxo bertikalak egiteko eskatuko die, marraren bi muturrak zehazteko. Ezkerreko marratxoak jaiotzeko unea irudikatzen du eta marratxoaren azpiko aldean jaiotze-urtea idatzi behar dute.
Eskuin muturreko marratxoak heriotzaren unea irudikatzen du. Gutxi gorabehera, urte bat idazteko esan behar zaie, 85 urte biziko balira bezala.
Hirugarrenik, gaur egungo egoera irudikatzen duen marratxoa egin behar dute, azpian urte jarrita.

Marraren goiko aldean, honako errealitate hauek jasotzen dituzten hitzak idazteko esango diegu:

Jaiotze-urtetik gaur egunera arteko tartean, ikasitako guztia idatzi behar dute: balioak, arauak, pentsamenduak, bizimoduari aurre egiteko moduak…
Gaur egungo urtearen gainean, ordura arte lortu dutena irudikatzen duten hitzak idatziko dituzte, gaur egun nola bizi diren: zer pentsatzen edo sentitzen duten; bizitza nola ikusten duten, haien harremanak; zein helburu dituzten;…
Gaur egungo marratxotik heriotzaren marratxora bitarteko tartean, hil aurretik egin nahiko luketen zerbait, bete nahi izango lituzketen desioak, itxaropenak, bizipenak.

Lan pertsonala amaitutakoan, taldean aurkeztu eta egindakoari buruz hitz egingo da. Denek hitz egindakoan, hezitzaileak honako galdera hau proposatuko du eztabaidarako:
· Zertan sumatzen dugu gure iraganaren, gure orainaren eta gure etorkizunaren artean jarraitutasuna dagoela bizitzaren marran?

· Zer egin dezakegu orain iraganean ikasitakoarekin, gure etorkizuneko ametsak gauza daitezen?




PLANIFIKAZIOKO PLANTILLAREN EREDUA              DBH

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	Nork bere burua ezagutzea


	Autoebaluazioa, norbera hobetzea, autokontrola…
	Hiritar, Tutoretza
	DBH
	Autoebaluazioa

	-Irakasleak ariketa aurkeztea.

-Plantilla banatzea.

-20 minututan betetzea.

-Amaieran, talde handian komentatzea.

Sentimenduen koadrantea

Horrelako zerbait gertatzean…

Nola jokatzen dut?

Nola portatzen naiz?

Zer emozio sorrarazten dizkit?
Zer eragozten dit erreakzio horiek kontrolatzea?
Zer egin dezaket sentitzen ari naizen hori nolabait kontrolatzeko?
Jolastokian erori egin naiz eta besoan min dut
Azterketa egin aurretik urduri nago
Zerbait gaizki atera zait eta hobetu egin nahi dut
Konturatu gabe, lagunaren jostailua puskatu dut
Ikasturtea hastear dago; triste nago
Neska batek begi-keinua egin dit 
Larunbateko partida irabazi dugu
Nire aitak/amak txangorako ekipajea prestatu dit
Maitasuna
…



PLANIFIKAZIOKO PLANTILLAREN EREDUA              DBH

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	Arazoen zuhaitza


	Tentsioak arintzea, arazoak aztertzea, arazoak konpontzea
	Ingurune
	DBH
	Batzarra

	1. ADIBIDEA: Arazo orokorra
-Munduko gosearen arazoa aurkeztu.

-Zuhaitz bat marraztu.

-Enborrean arazoa idatzi.

-Sustraietan arrazoiak aztertu.

-Adarretan arazoarentzako irtenbideak proposatu.

-Denen artean komentatu

2. ADIBIDEA.- Arazo pertsonala

-Bukatzeko, hezitzaileak eska dezake arazoari, taldeko lanari, lanegunari… jarrera positiboagoarekin aurre egitea.




PLANIFIKAZIOKO PLANTILLAREN EREDUA              DBH

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	Etorkizunerako zubia: bizi-proiektua

	Bizi-proiektua, planifikazioa, aurreikuspenak, hausnarketa
	Denak
	DBH
	Autoebaluazioa

	-Bizi-proiektua zubia da, egungo egoeratik ametsetan irudikatzen dugun etorkizunera (hurbilekoa nahiz urrunagokoa) igarotzea ahalbidetuko digun zubia, alegia.  IZAN NAHI DUGUN hoberena ezin da inprobisatu; planifikatzea eskatzen du, malgutasunez baina argi eta ongi instrumentalizatua.
-Taula banaka bete eta gero guztien artean komentatu.

Eranskina: Nola egin bizi-proiektua?
Gaur egungo egoera
Helburuak
Lortu nahi dudan etorkizuna

Hobekuntzak
Beharrezko tresna eta baliabideak
Nire izaera. Alde onak eta txarrak
Nire harreman pertsonalak
Osasuna
Nire familia-bizitza
Nire premiak, lehentasunak 
Nire bokazioa

Nire ikasketa-eta/edo lan-bizitza
Nire zaletasun eta interesak. Aisialdia
…



PLANIFIKAZIOKO PLANTILLAREN EREDUA              DBH

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	Dirua
	Administratzea, hausnartzea, kudeatzea…
	Matematika
	DBH
	Autoebaluazioa

	1.-Irakasleak honako gai hauei buruzko komentarioak egin behar ditu:

-Munduan dirua nola sortu zen aztertzea.
-Aberastasuna munduan.

-Lanaren eta soldataren papera.

-Dirua administratzea.

-Aurreztea.

-Inbertsioak.

2.-Phillips 6/6 gai horien inguruan.

3.-Amaieran, talde handian komentatzea.




PLANIFIKAZIOKO PLANTILLAREN EREDUA              DBH

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	DENBORA KONTUA
	Denbora kudeatzea
	Denak
	DBH
	Autoebaluazioa

	Helburua eta garapena

-Ariketa honen bidez, ikasleek duten denboraren gainean hausnartzeko aukera izango dute, baita jarduera ezberdinak egiteko garaian denbora hori antolatu eta banatzeko moduaren gainean ere. Horretaz gain, hobeto antolatzen ikasiko dute, beren bizitza hobeto kontrolatzen eta egin nahi duten guztia modu arrazionalean programatzen ikasiko dute.
-Hezitzaileak gaia proposa dezake, bakoitzak bere denbora erabili eta antolatzeko duen moduaren gainean hausnarketa eraginik; adibidez, zenbait ikasleri eska diezaieke egunean zehar edo aste batean denbora zertan ematen duten azaltzeko, nahi duten guztia egiteko astia izateko nola antolatzen diren, eta normalean zenbat denbora libre hartzen edo izaten duten.

-Jarraian, ikasle bakoitzari galde-sorta emango dio eta betetzen dutenean, lauko taldetan biltzeko eskatuko die, hitz egin edo iritziak elkartruka ditzaten, eta gainerakoei erakusteko galderei zer nolako erantzunak eman dizkieten.

-Horren ondotik, talde handian hausnarketa egin daiteke galde-sortaren inguruan eta horrek eragin dituen iritzien inguruan, betiere bakoitzak denbora erabiltzeko duen moduari dagokionez: denbora alferrik galtzen ote den, edo ez dakigula nork bere denbora antolatzen, zenbait jardueretarako ordu-banaketa ez dela proportzionatua, eta horrekin batera, denbora nahierara antolatu edo birbanatzeko moduren bat bururatzen ote zaien.
“DENBORA KONTUA” DOKUMENTUA

Diagrama batean astebeteko espazioa irudikatu behar da. Nola irudikatuko zenuke zure asteko denbora-banaketa: ikasketak, denbora librea, lana, maitasuna eta lagunak, behar naturalak (jatea, lo egitea, edatea, higiene pertsonala…), etab.?

[image: image1.emf]Ikasketak

Denbora

librea

Lana

Lagunak eta

maitasuna

Bestelako

jarduerak


Erantzun galderei labur baina argi deskribatuta atal bakoitzean egiten duzuna:

1. Ikasketak

……………………………………………………………………………………………

……………………………………………………………………………………………

……………………………………………………………………………………………

2. Lana

……………………………………………………………………………………………

……………………………………………………………………………………………

……………………………………………………………………………………………

3. Maitasuna eta lagunak

……………………………………………………………………………………………

……………………………………………………………………………………………

……………………………………………………………………………………………

4. Denbora librea

……………………………………………………………………………………………

……………………………………………………………………………………………

……………………………………………………………………………………………

5. Beste zenbait beharrezko jarduera

……………………………………………………………………………………………

……………………………………………………………………………………………

……………………………………………………………………………………………

6. Zenbat ordu ematen dizkiozu astean jarduera bakoitzari? Nola banatzen dituzu 168 ordu horiek? Idatz ezazu ordu kopurua, gutxi gorabehera:
- ikasketak


=……………ordu
- lana



=……………ordu
- maitasuna eta lagunak

=…………….ordu
- denbora librea


=…………….ordu
- bestelako jarduerak

=…………….ordu
7. Marraztu ezazu zure asteko denbora-banaketa irudikatzen duen diagrama, atal bakoitzari ematen diozun ordu kopuruaren arabera:

8. Begira iezaiozu arretaz diseinatu duzun diagramari. Banaketa hori egokia iruditzen zaizu edo desorekatua dago? Zure sutez denbora antolatzeko eta programatzeko joera al duzu? Zeri eman nahiko zenioke denbora gehiago? Zer egin dezakezu praktikan banaketa horretan zerbait aldatzeko?



PLANIFIKAZIOKO PLANTILLAREN EREDUA              DBH

	JARDUERAREN IZENBURUA
	LANDU BEHARREKO KONPETENTZIA
	IRAKASGAIA


	ETAPA
	EBALUAZIOA

	Publizitatea aztertzea
	Kritika, marketinga, estereotipoak aztertzea…
	Plastika, Hizkuntzak
	DBH
	Batzarra

	JARDUERAREN IZENA: Publizitatea aztertzea.
HELBURUAK

1. Gorputzaren eta kulturen gaineko aurreiritzi eta estereotipoak aztertu eta gainditzea.

2. Balioetsi modu kritikoan kiroletako publizitatea.

GARAPENA

1. Hezitzaileak zenbait iragarki aurkeztuko ditu eskolan, prentsakoak (Benetton, Bacardí…), telebistakoak (Cola-Cao, Coca-Cola…) eta Internetekoak (Nike eta Nikewoman).

2. Talde txikitan banatu eta talde bakoitzak iragarki bat aztertu behar du, honako fitxa hau betetzeko:

· PRODUKTUAREN IZENA:

· PRODUKTU MOTA:

· ZEIN ESALDI DA GARRANTZITSUENA?

· ZER ADIERAZI NAHI DIGUTE IRUDI HORREKIN?

· NOLAKOA DA IRAGARKIKO PROTAGONISTAREN GORPUTZA? ZEIN KULTURATAKOA DA?
· ETA ZER ENGAINAGARRI ETA KONTRAESANKOR?

· ZEINTZUK AGERTZEN DIRA IRAGARKIAN? ZERGATIK?
· ZEIN INFORMAZIO EMATEN DIZU KULTURA EDO ETNIA JAKIN BATI BURUZ?

· EGIA AL DA KULTURA EDO ETNIA JAKIN HORRETAZ EMATEN DUEN IRUDIA?

3. Denen artean komentatu: talde bakoitzak iragarkia aurkeztuko du eta ikerketaren eta fitxaren ondorioak azalduko dituzte. Jarraian, talde handian eztabaidatu egingo da publizitatearen bidez transmititzen den kulturen irudiari buruz.
4.-Zuk asmatutako enpresaren publizitatea garatzea.

-Interpretatzeko trebetasunak eta teknikak garatzea.


-IKTen bidezko ikaskuntza autonomoa.


-Hainbat iturritako musika-informazioa kudeatzea.


-Soinu eta irudiekin esperimentatzea.


-Ahotsak dituen soinu-aukerak arakatzea.


-Obrak eta abestiak interpretatu eta konposatzea.


-Ahoz nahiz musika-tresnekin inprobisatzea.


-Abestientzako akonpainamenduak konposatzea.


-IKTak erabiltzea musika erreproduzitu, sortu eta editatzeko.


-Pausoak eta mugimenduak inprobisatzea.


-Koreografiak asmatzea abesti eta musika-piezentzat.


-Obraren testuinguru kulturalari buruz ikertzea.


-Multimedia-produkzioak egitea taldean.





-Soinuen errealitatea arakatu, deskubritu eta horren jabe egitea.


-Soinu eta irudiekin esperimentatzea.


-Produkzioak sortzeko ikertzea, ekimena agertzea, esperimentazioa, ideiak sortzea.


-Soinu ezberdinak esploratu eta horiekin esperimentatzea.


-Ahotsaren eta musika-tresnen soinu-aukerak esperimentatzea.


-Inprobisatzea gorputz-mugimenduekin, musika-tresnekin, eta abarrekin.


-Ahotsak dituen soinu-aukerak arakatzea.


-Obrak eta abestiak interpretatu eta konposatzea.


-Ahoz nahiz musika-tresnekin inprobisatzea.


-Abestientzako akonpainamenduak konposatzea.


-Koreografiak asmatzea abesti eta musika-piezentzat.








-Ideien adierazpena sustatzeko jarraibideak.


-Gertaera artistikoei buruzko hausnarketak aplikatzea.


-Mezu irudimentsu eta originalak sortzea.


-Esperientzien eta obren artean loturak ezartzea.


-Obratan egin beharreko hobekuntzak arrazoitzea.


-Adierazpide plastikoari eta bisualari buruzko informazioak modu intuitiboan interpretatzea.


-Errealitatea hauteman eta arakatzea.


-Elementuak modu sistematikoan aldatzea, nahita efektuak lortzeko eta produktu artistikoa hobetzeko.


-Adierazteko aukera guztiak aztertzea.


-Materialak eta teknologiak modu sortzailean manipulatzea.


-Prozesu ezberdinak planifikatzea.


-IKTak erabiltzea adierazpen-obretan.


-Aukera ezberdinak ikertzea.


-Materialen ezaugarriak aztertzea.


-Proiektuak nork bere gain hartu eta horien erantzule izatea.


-Ideiak adieraztea inolako inhibiziorik gabe.








-Irudiak ulertu eta modu kritikoan interpretatzea.


-Mezuak sortzea hainbat euskarritan.


-Produkzio artistikoen inguruko ikerketak.


-Adierazpen plastikoan izandako arazoei buruzko ikerketa.


-Irudiak sortzeko modu berriak arrazoitzea.


-Nork bere obrak autoebaluatzeko jarraibideak.


-Arte-obrek adierazten dituzten munduaren ikuspegiei buruzko ikerketak.


-Laneko planak antolatu eta gauzatzea.


-Estereotipoak gainditzea.


-Irtenbide irudimentsuak modu sistematikoan bilatzeko jarraibideak.


-Ingurune hurbilean aukerak bilatzea.


-Lotsa galdu eta bat-batekotasunari bidea irekitzeko jarraibideak.


-Adierazteko teknikak aplikatzea.


-Materialak aztertu, hautatu eta ebaluatzea.


-Materialak bilatu, manipulatu eta ikertzea.


-Lana antolatu eta banatzea.








-Komunikazio-egoeretan modu aktiboan entzutea.


-Gatazketako bitartekotza.


-Talde-proiektuak egitea lankidetzan.


-Arazoei aurre egitea modu etikoan.


-Gizarte-gatazkak aztertu eta irtenbide originalak proposatzea.


-Ahozko diskurtsoetan ideiak sailkatzea.


-Ikuspuntu ezberdinak txertatzea txosten batean.


-Gizarte-estereotipoak aztertzea.


-Trebetasun dialogikoak.


-Gizarteko gertaeren aurrean jarrera kritikoa.


-Irtenbide original eta irudimentsuak proposatzea.


-Jarduera solidarioetan parte hartzea.





-Eragozpenak eta egoera negatiboak gainditzeko jarraibideak.


-Autoestimua indartzeko jarraibideak.


-Zereginetan, oro har, erantzukizuna hartzea (ikasgelan, etxean…).


-Egoera berriei aurre egitea.


-Nork bere burua hobetzeko nahia sustatzea.


-Parte hartzeko proposamenei erantzutea.


-Iraunkortasuna, jakin-nahia, ahalegina, diziplina, sormena, irudimena, erantzukizuna…


-Denbora kontrolatu eta kudeatzeko jarraibideak.


-Enpatia, asertibitatea, planteamenduetan malgutasuna… sustatzeko jarraibideak.


-Informazioa bilatzea.


-Etorkizuneko proiektu pertsonala eraikitzea.


-Bizikidetza-arauak errespetatzea.





-Arazo teknologikoak (benetakoak nahiz asmatuak) identifikatzea.


-Informazioa bilatzeko sistemak eta prozesuak aztertzea.


-IKTak erabiltzea arazoak konpontzeko.


-Irtenbideak egiaztatu eta beste egoeretara transferitzea.


-Laneko prozesuen planifikazioa eta baliabideen prebentzioa egitea.


-Tramankulu eta sistema errazak eraikitzea arazoak konpontzeko.


-Lan-talde batean modu arduratsuan parte hartzea.


-Egindako lana ebaluatzea eta hobetzea.


-Ordenagailuarekin prozesuak optimizatzea.


-Gizarte birtualetan parte hartzea.


-Proiektuak egitea faseak errespetatuta.





-Txosten eta dokumentuak egitea IKTak erabilita.


-Dokumentu teknikoak interpretatzea.


-Prozesu teknologikoak simulatzea.


-Webguneak sortzea nazioarteko estandarren arabera.


-Tokiko sareak kudeatzea.


-Informazioa elkartrukatzea gailu mugikorretan.


-Emandako irtenbideak baliozkoak direla arrazoitzea.


-Irtenbide ezberdinak eta osagarriak ematea.


-Arau, jarraibide eta legen indukzio eta dedukzioa.


-Informazio garrantzitsua laburbiltzea.


-Sistemen funtzionamendua azaldu eta hobetzea.


-Estimazioak eta pronostikoak osatzea.


-Arazo bati hainbat irtenbide aurkitzea irudimena baliatuta.


-Egoera ezberdinetan erabakiak hartzea.





-Gorputz-komunikazioa sustatzeko jarraibideak.


-Nork bere burua gainditzeko, eragozpenak gainditzeko gaitasuna.


-Kirolean gai estrategikoetan erabakiak hartzea.


-Kirol-gatazkak konpontzea.


-Bitartekotzarako eta negoziaziorako irizpideak.


-Ohikeriak, estereotipoak… modu irudimentsuan gainditzea.


-Joko eta kirol berriak ikertzea.


-Komunikabideetan informazioa bilatzea.


-Nork bere mugak ezagutzeko jarraibideak.


-Norbere gaitasunen garapen-maila onartzeko jarraibideak.


-Kirolean emozioak kontrolatzea.


-Emozioak adierazteko bideak ikertzea.


-Prebentzioko eta segurtasuneko neurriak hartzeko jarraibideak.


-Autoestimua eta nork bere buruarenganako konfiantza erronka berriei aurre egiteko.





-Bakoitzak ongizatearen eta bizi-kalitatearen bere kontzeptua zehaztea.


-Lesioak izanez gero jokatzeko protokoloak.


-Pertsonarteko komunikazioa, emozioak eta ahozkoa ez den komunikazioa.


-Sormena bultzatzea keinuen, gorputzaren bidez.


-Jarduera ludikoak diseinatu, antolatu eta kudeatzea.


-Erabakiak azkar hartzea kirol-arazoak unean unean konpontzeko.


-Kideen arteko gatazkak konpontzea.


-Taldean egiteko jarduera ludiko berriak bilatzea.


-Gizarteak duen osasunaren kontzeptua aztertzea.


-Aisialdia kudeatzeko jarraibideak.


-Erlaxatzeko eta tentsioak arintzeko ariketak.


-Kirol-berriak modu kritikoan aztertzea.


-Emozioak kontrolatu eta adierazteko moduak.


-Frustrazioari, zailtasunei eta borrokari aurre egitea, hasitako zeregina alde batera utzi gabe.








-Mintzamena eta idazmena.


-Ziurgabetasun-egoerak konpontzeko estrategiak.


-Komunikazio-arazoak konpontzea.


-Mintzamena eta idazmena aztertu eta hobetzeko prozedurak.


-Informazio-iturri desberdinak erabili eta bilatzea.


-Jakintza kudeatzeko trebetasunak.


-Komunikazio-elkartrukerako jarraibide elkarreragileak: arreta, kontzentrazioa, itxarotea, txandak, erantzunak egokitzea…


-Ideia nagusiak eta bigarren mailakoak bereiztea.


-Mezuak modu kritikoan interpretatzea.


-Elkarrekin ikastea bultzatzeko jarraibideak.


-Hizkuntzak ikasteko estrategiak erabiltzea.


-Eztabaidarako eta taldean dinamizatzeko teknikak.


-Bitartekotza-teknikak.


-Egoerak irudikatu, sortu eta adierazteko jarraibideak.





-Mintzamena eta idazmena.


-Ahozko eta idatzitako diskurtsoak berreraikitzea.


-Diskurtsoetako informazio garrantzitsua gogoratzea.


-Jakintza garrantzitsua erabiltzea.


-Hizkuntza ikasteko estrategiak.


-Komunikazioaren helburuak identifikatzeko jarraibideak.


-Informazio garrantzitsua bilatzea.


-Edukiak planifikatzea azaldu ahal izateko.


-Norberak produzitutakoa errepasatu eta hobetzea.


-Mezuaren alderdi garrantzitsuenak nabarmentzeko teknikak.


-Testu eta mezuak aldatu eta hobetzea.


-Negoziatzeko jarraibideak.


-Eztabaidak koordinatzeko jarraibideak.


-IKTak erabiltzea.


-Mezu irudimentsuak sustatzeko teknikak.


-Komunikabideak aztertzeko jarraibideak.





-Fenomenoak ulertzeko faktore multikausalen elkarreragina.


-Eztabaidak eta jarrera kritikoa sustatzeko jarraibideak.


-Datuen joerak eta bilakaera aztertzea.


-Grafikoak, mapak... interpretatzea.


-Datu historikoen behin-behinekotasuna egiaztatzea.


-Hipotesiak proposatu, osatu eta egiaztatzea.


-Landa-lanak eta datuak erregistratzea taldean.


-Informazioa bilatzea datu-base sinpleetan.


-Giza taldeen, fenomenoen… arteko elkarreraginak azaldu eta argumentatzea.


-Erabakiak hartzeko teknikak.


-Bestelako interpretazioak bereizi eta errespetatzea.


-Iraunkortasuna eta ahalegina sustatzeko jarraibideak.








-Taldeko zereginetan parte hartzea.


-Gatazkak konpondu eta aldeak gaintzea.


-Ahalegina eta gainditzea motibatzeko jarraibideak.


-Autoestimua indartzeko ekimenak.


-Ingurunearen diagnostikoa: aukerak aztertzea.


-Aldaketen inguruko ikerketak egitea.


-Proiektuak egitea teknologiak baliatuta.


-Informazio garrantzitsua bilatzea.


-Jakintza kudeatzea.


-Hipotesiak egitea, erabakiak hartzea, eta abar.


-IKTak erabiltzea ikasteko.


-Estimazioak eta usteak osatzea.


-Fenomenoak modu sistematiko eta kritikoan behatzea.


-Arazoak konpontzeko egiturak eraikitzea.


-Iraunkortasuna eta ahalegina sustatzeko jarraibideak.


-Askotariko proiektuak planifikatu eta gauzatzea.


-Irtenbide alternatiboak bilatu eta horiei buruz hausnartzea.








-Errealitatea azaltzeko eskemak eraikitzea.


-Gai zientifiko sinpleen azterketa kritikoa egitea.


-Naturako fenomenoak azaltzea.


-Arazoak konpontzea.


-Ikerketa txikiak egitea.


-Jarduera zientifikoetan taldean lan egitea.


-Informazioa bilatu eta hautatzea.


-Askotariko arazoak identifikatzea.


-Hipotesi eta usteak aztertzea.


-Esperimentu errazen diseinua egitea.


-Egiazko fenomenoak behatu eta aztertzea.


-Informazioa sailkatu eta aztertzea.


-Laborategian zeregin zientifikoen praktikak egitea.


-Datuak bildu, antolatu eta interpretatzea.


-Maketak eta tramankuluak eraikitzea.


-Informazio-iturriak baliatzeko irizpideak.


-Monografiak egiteko orientabideak.





-Argumentazio logikoak egitea.


-Txosten sinpleak egitea.


-Laneko eta ikasteko teknikak erabiltzea.


-Taldean eta lankidetzan lan egitea.


-Informazioa laburbiltzeko jarduerak.


-Sistemen, fenomenoen… jokabideen aurreikuspenak egitea.


-Ondorioak modu arrazoituan ateratzea.


-Erabakiak hartzeko irizpideak izatea.


-Inferentzia eta informazioa ondorioztatzea.


-Datuak egiaztatzeko garaian zorroztasuna sustatzeko jarraibideak.


-Jakin-nahia, ikerketak, espiritu kritikoa, malgutasuna, zalantza sistematikoa eta iraunkortasuna sustatzeko jarraibideak.


Informazioa beste testuingurutara transferitzeko jarraibideak.


-Frogak lortzeko jarraibideak.





-Arazoak konpontzeko jarraibideak.


-Mezuak produzitzeko baliatzea jakintza.


-Grafikoak, taulak eta baliabideak erabiltzea.


-Kalkuluak egitea.


-Kalkulu eta pronostikoak egiteko jarraibideak.


-IKTak erabiltzea informazioa bilatu, landu eta irudikatzeko.


-Irtenbideak bilatzen iraunkor izateko jarraibideak.


-Irtenbideak aplikatzeko garaian sormena bultzatzeko jarraibideak.


-Arazoak konpontzeko garaian arauak aplikatzea.


-Arazoak konpontzeko aukera sortzaileak bilatzea.


-Ondorioak, emaitzak… arrazoitzeko jarraibideak.


-Arrazonamendu logikoa sustatzeko jarraibideak.


-Irtenbideak bilatzen iraunkor izatea sustatzeko jarraibideak.








-Arazoak modu sortzailean konpontzea.


-Arazoak identifikatu, irudikatu eta konpontzea.


-Baliabide matematikoak erabiltzea.


-Kalkulu, estimazio eta pronostikoak egitea.


-IKTak erabiltzea ondorioak arrazoitu, justifikatu eta aurkezteko, datuak bilatzeko, informazioa lantzeko.


-Arazoei irtenbidea bilatzen iraunkor izatea eta hainbat aukera bilatzea.


-Teoriak eta arauak modu irudimentsuan aplikatzea.


-Informazioa kudeatzeko jarraibideak.


-Modu logikoan arrazoitu eta argumentatzeko jarraibideak.


-Arazoei aurre egiteko ekimenak bultzatzeko jarraibideak.


-Irtenbideak egiaztatu eta frogatzea.


-Arazoetan jarraitutako prozesuari buruz hausnartzea.


-Intuiziozko jakintza sustatzeko jarraibideak.


-Jakintza transferitzeko jarraibideak.








ENPRESA 





PROIEKTUA 





SORTZEA





-Finantziazioa.


-Lege-alderdiak. 


-Prestakuntza.


-Ebaluazioa eta kalitatea.


-Zuzendaritza eta lidergoa.


-Enpresaren antolamendua.


-Lan-taldeak.











-Enpresa-filosofia.


-Produktuaren deskribapena.


-Merkatua aztertzea.


-Enpresaren marketinga.


-Produktu-politika.


-Produkzio-plana. 


-Baliabideak. 











Kontzeptu indibiduala:


-Kontsumo-adierazleak.


-Diru-sarrerak.


-Ondasunak.








Kontzeptu integratzailea:


-Adierazle pertsonalak.


-Gizarte-ongizateko eta ongizate komunitarioko adierazleak





BIZI KALITATEAREN KONTZEPTUA





GIZA PRESTAKUNTZA


-Ekimena-ikertzea.


-Gainditzeko espiritua.


-Lorpenetarako motibazioa.


-Sormena.


-Iraunkor izatea.


-Erantzukizuna.


-Zintzotasuna.


-Autoestimua.


-Arrisku txikiak bere gain hartzea.


-Malgutasuna.


-Irekitzea.


-Autokontrola.


-Esperimentazioa.


-Jarrera kritiko eraikitzailea.


-Elkartasuna.











KALITATEZKO





BIZI





PROIEKTU 





PERTSONAL





ETA





KOLEKTIBOA











PRESTAKUNTZA ESPEZIFIKOA


-Diagnostikoa.


-Autoebaluazioa.


-Lana antolatzea.


-Erabakiak hartzea.


-Proiektu txikiak diseinatzea.


-Talde-lana.


-Arazoak eta gatazkak konpontzea.


-Informazioak ordenatzea.


-Zereginak banatzea.


-Nork bere burua zuzentzea.


-Gizarte-harremanak.


-Komunikazioa.


-Parte-hartzea.


-Zereginak koordinatzea.











ENPLEGURAKO PRESTAKUNTZA





EKONOMIAN TXERTATZEA





BIZITZARI 


EKITEA





JARRERA ETA BALIOETAN HEZTEA








GIZARTERATZEA











Arazoak konpontzea eta erabakiak hartzea





Erantzukizunak bere gain hartzea eta etengabeko hobekuntza





Proiektuak planifikatu eta kudeatzea





Ekimen pertsonala eta zailtasunak gainditzea





   Autonomia Erkidegoetako curriculum-dekretuetan honako hauek aipatzen dira: 





Hezkuntzaren eta ekintzailetzaren Lege Organikoa (2006) 








-Hezkuntza-sistemak kanpo-mundura irekitzea.


-Hezkuntza-sistemaren eta sistema ekonomikoaren artko loturak.


-Espiritu ekintzailea, ekimena eta sormena garatzea.


-Lan-bizitzarekiko lotura estutzea.





Europar Batasunaren erronkak





-Enplegagarritasuna.


-Jakintzaren gizartea.


-Lehiarkotasuna.


-Globalizazioari aurre egitea.


-Hezkuntza- eta enpresa-sistemak hurbiltzea.


-Lanbideen eta tituluen gutuna.


-Ekintzailetza.











EKITEA





Jarrera eta balioetako prestakuntza


(Pertsona osoaren prestakuntza)





Konpetentzia espezifikoetan prestakuntza


(Prestakuntza espezializatua)





Egoeraren diagnostikoa





EKINTZAILETZAK ZER BULTZATU BEHAR DU?





Proiektuak planifikatu eta kudeatzea





Ideiak bilatu, esperimentatu eta ematea





Iraunkortasuna, nork bere burua gainditzea





Kalitatea definitu eta ebaluatzea





Bizi osoko ikaskuntza eta etengabeko hobekuntza











EKINTZAILETZA SUSTATZEKO EKIMENAK





JARDUN ESPEZIFIKOAK





JARDUN GENERIKOAK











Ekintzailetzari heltzea curriculumetik





Zeharkako ikuspegia








Diziplinaren araberako ikuspegia





Diziplinarteko ikuspegia











Haur-Lehen


Hezkuntza








     





Bigarren


Hezkuntza





Administrazioak


Gizarte erakundeak…





Lanbide 


Heziketa





Enpresak


Garapen agentziak…





Unibertsitatea








2

_1254059452

